
Mark

Chapter 1

1 Ti'alah punojih Injil Yesus Kristus , Nak Baipunopok , 2 mah di'k ninulis wah kitab Nabi Yesaya: "Hononglah!
Ku'k ngirim utusan-Ku'k tiatn so'k Mu'k di'k akan nyiapkan johatn nyak-Mu'k.3 Biatn caho nyo berseru-seru no'k
padakng himok: 'Nyiapkanlah johatn nyak Punopok, Jodikanlah johatn-Diapm bujuar.'''4 Jodi Yohanes membaptis
balo-nyo no'k padakng himok ngan nyonok baptisan putobatan nyak pungampunan dosa. 5 Ngan, sumua
penduduk Yudea ngan sumua nyo Yerusalem monik kanu Yohanes. Diapm membaptis balohatn no'k sungi
Yordan, samel balohatn ngaku'k dosa-dosadiapm. 6 Yohanes nginyak buhuh unta ngan punyotikng kuhiat no'k
kopuadiapm. Diapm duak butak ngan madu tohutn .7 Yohanes bukotbah ngan nyonok, "setelah ku'k biatn monik
Nyo di'k lobiah bukuasa so'k ku'k. ku'k kai layak tunok ngan lopas tohih silup-Diapm. 8 Ku'k membaptis mu'k
nyak pinkng, tutapi Diapm akan membaptios mu'k nyak Roh Kudus ." Yohanes Membaptis Yesus9 Ngan, jodilah
libo onu-onu han, Yesus monik so'k Nazaret, ahokng Galilea, ngan nibaptis oleh Yohanes no'k pikng Yordan. 10

Libonjeh kuluar so;k pikng, Yesus honong honyiatn tubutok ngan Roh mah monuak merpati monok kanu somu-
Diapm.11 Ngan, biatn caho monik so'k surga, "Mu'k adalah na'k di'k kukasihi. Kanu-Mu'k Ku'k berkenan." Yesus
Dicobai oleh Iblis12 mosik so'k han, Roh matn Yesus kanu padakng himok. 13 Diapm ponai no'k padakng himok
sulama pat puhuk onu ngan dicobai oleh Iblis . Yesus ponai no'k antara binatakng-binatakng liar ngan para
malaikat melayani Diapm. Yesus Nyonok Injil Baipunopok no'k Galilea14 Mosik so'k Yohanes nipenjara, Yesus obu
kanu ahokng Galilea ngan nyanok Injil Baipunopok. 15 Diapm nyonok, "Genaplah waktuk'ngi, Kurajaan
Baipunopok jeh somak . Butobatlah ngan pucayaklah kanu Injil!" Yesus Miliah Balo Murid16 Libo Yesus monik
ngajek sonikng danau Galilea, Diapm honokng Simon ngan Andreas, posik'i, nopuah jala no'k danau karna
balohatn adalah punyala ikatn . 17 Lalu, Yesus nyonok kanu balo nyo hantn, "Ngajeklah Ku'k, ngan Ku'k akan
jodikanmu'k, punyala naksio." 18 Simon ngan Andreas lasokng notiak jala 'nge ngan ngajek-Diapm.19 Libo Diapm
obu lobiah ojuk gi'k, Diapm honokng Yakobus, na'k Zebedeus, ngan Yohanes, posikng'i, di'k ponai no'k ohut ngan
agik maik jala. 20 Kemudiatn, Yesus lansokng mangel balohatn ngan balohatn obu so'k pak'a, Zebedeus, no'k ohut
busama ngan nakbuah'ha, lalu obu ngajek Yesus. Yesus Ngajar ngan penuh kuasa21Lalu, balohatn monik no'k
kapernaum ngan libo onu sabat , Yesus namok kanu sinagoge ngan ngajar. 22 Balonyo takjub ngopikng ajaran-
Diapm karna Diapm ngajar mah nyo di'k pu'k kuasa, kai mah ahli-ahli Taurat.23 Libo saat hatn, no'k sinagoge
odiah nyo dahi di'k nih muatn nyahokng ngan diapm makas, 24 kuatn, "Oniah urusan Mu'k ngan Mi'k, Yesus so'k
Nazaret? Oniahkah Mu'k monik nyak komek mi'k? Ku'k tauk osiah Mu'k. Mu'k hanlah di'k Kudus so'k
Baipunopok!" 25 Nmun, Yesus makas diapm, kuatn-Diapm, "Ponai! kuluarlah so'k nyo tia!" 26 so'khatn roh najis
hatn ngucah-ngucah diapm samel makas ngan caho di'k saka, kuluarlah roh hatn so'kdiapm.27 Balonyo sumua
takjub sehingga misiak kanu kayau'u, kuatn, "oniahkah tia? subuah ajaran bauh ngan kuasa!Diapm hitah roh-roh
najis han ngan balonyo taat kanu-Diapm."28 Lalu, ngan copat berita tentakng Diapm nyebar no'k sumua ahokng
sampai kanu sumua ahokng Galilea. Ma'k mertua Simon ngan Nyo Obia nipohik29 Segera setelah Yesus ngan
murid-murid-diapm togatn sinagoge, balohatn tamok kanu homing Simon ngan Andreas, busama Yakobus ngan
Yohanes 30 Namun, nokng ibatn Simon sedakng guhikng karna mongiah, maka balonyohan segera nyonok
pungodi kanu Yesus. 31 Yesus pun kanung'i ngan migitn tongan serta nulokng tokit. Seketika han gik'i mongiah'a
moyapm ngan dayua han mulai layatn balonyohan.32 Libo ngohipm minik, libo jeh motihsohonuh pojapm ,
baloyohan matn kanu Yesus sumua nyo di'k monapm ngan di'k ni hasokng muatn. 33 Mosikhan, sumua penduduk
kota bukumpul no'k jowi mitn homing han. 34 Yesus puhik obia nyo monapm ngan bubagai macapm punyakit
serta ngadok obu obia muatn. Akan tetapi, Diapm nohuh muatn-muatn han ngomong, karna baloyohan kinal
Diapm. Yesus Budoa ngan Nyanok Firman35 Maji susokng, libo onu agi'k pitik, Yesus mokat ngan obu kanu subuah
ahokng di'k sunyik, lalu Diapm budoa no'k han.36 Kemudian, Simon ngan balonyo di'k busama mogau Yesus. 37

Libo balonyohan dopit Yesus, baloyohan nyonok, "Sumua nyo mogau Mu'k!"38 Ngan, Yesus nyonok, "Boh yah obu
kanu kota-kota di'knyomak supaya Ku'k gik'i panai bukotbah kanu balonyo no'k nyih. Sobab, tialah alasan Ku'k
monik." 39 Karna han, Yesus obu menelusuri suluruh ahokng Galilea. Diapm nyonok firman nok sinagoge-
sinagoge balonyohan ngan ngadok obu muatn-muatn. Nyo Kusta Nipohik40 Lalu, biatn nyo di'k monapm kusta
monik kanu Yesus. Diapm memohon ngan bulutut kanu-Diapm ngan bukata, ' La'k Mu'k lua, Mu'k dopit losiatkan
ku'k." 41 Honokng masik honokng'i, Yesus ngulurkan tongan-Diapm ngan nyentuh nyo han samel nyonok, "Ku'k
lua. Jodilah tahir!" 42 Seketika han gi'k, punyakit kustadiapm monyapm ngan nyo han jodi tahir.43 Yesus lansokng
ngadok nyo han obu ngan ngingatdiapm ngan topgas. 44 Diapm nyonok kanungi, "yo'k nyonok oniah-oniah kanu
osiah pun tentakng hal tia. Namun, obulah, hononglah mu'k kanu imam , ngan persembahkanlah kurban nyak

kesembuhanmu'k seperti di'k nihintah oleh Musa subagai kesaksian nyak balonyohan."45 Akan tetapi, nyo han
obu ngan mulai nyonok secara tubuka ngan nyebar berita han secara luas. Oleh sobab han, Yesus kai dopit agik
masok ngan terakng-terakngngan kanu kota, tetapi ponai no'k sopok, no'k daerah di'k sunyi'k. Namun, nyo-nyo
so'k sugala ahokng totap monik kanu-Diapm.

Chapter 2

1 Beberapa onu kemudian, libo Yesus boliak kanu kapernaum, biatn borita bahwa Diapm ponai no'k homing . 2

Lalu, obeh nyo bupulua sapai kadiah ruangan agi'k, bahkan no'k sonikng mitnpun, dan Diapm nyono'k firman
kanu balo nyo han.3 Lalu, balo nyohan moni'k kanu Diapm, matn nyo lumpuh di'k ni ngado'k nyo pat kunan. 4

Libo balo nyo kai dopit matn nyo han kanu nyoma'k Yesus karna obeh nyo, balo nyo han pun muka'k howatn
no'k somu Yesus. Setelah ni muka'k, balo nyo han pun tono'k tilapm ahokng nyo lumpuh han guhikng.5 Libo Yesus
honong iman balo nyo han, Diapm bukata kanu nyo lumpuh han, "Hai na'k-ku'k, dosa-dosamu'k jeh ni
ngamputn." 6 Namun, beberapa ahli Taurat di'k guhu'k no'k nyih mulai bupiker wah oti balo nyo han, 7 "Ngoniah
Nyo han bukata seperti han? Diapm sedakng menghujat! osiah di'k dopit ngamputn dosa-dosa kecuali Bai
punopo'k maih?"8 Yesus lansokng tau'k so'k wah Roh-Diapm bahwa balo nyo han bupiker-piker wah oti balo nyo
han. Diapm nyono'k kanu balo nyo han, "Ngoniah mu'k bupiker seperti han wah oti mu'k? 9 Kiah koh di'k lobiah
mudah, nyono'k kanu nyo lumpuh han, 'Dosa-dosa mu'k ni ngamputn', atau nyono'k, ' mokat, takat kasur mu'k
dan bujalatnlan'?10 Tapi han, ketahuilah bahwa na'k sio biatn kuasa no'k bumi nya'k ngamputn dosa-dosa." Yesus
nyono'k kanu nyo lumpuh han, 11 "ku'k nyono'k kanu mu'k: mokat, takat kasur mu'k, dan mohi'klah kanu homing
mu'k." 12 Nyo lumpuh han segera langsokng mokat, matn kasur diapm, dan obu kuluar, no'k jowi nyo obia. Balo
nyo han sumua takjub dan memuliakan Bai punopo'k, serta nyono'k, "mi'k guatn suah honong hal di'k mah tia!"
Lewi Ngaje'k Yesus13 Yesus obu agi'k kanu sonikng danau, dan sumua nyo busama-sama moni'k kanu-Diapm,dan
Diapm ngajar balo nyo han. 14 LIbo Diapm lalu, Diapm honong Lewi , na'k Alfeus, sedakng guhu'k no'k ahokng
pumbayaran pajak. Lalu, Yesus bukata kanu diapm ''Ngajek_lah Ku'k. ''Lalu, Lewi pun tokit dan ngajek-Diapm.15

Dan, semetara Yesus guhu'k dua'k no'k homingf Lewi han, odiah obia pengumpul pajak dan nyo-nyo budosa di'k
juga dua'k busama ngan Yesus serta murid-murid-Diapm, karna no'k nyih obia nyo, dan balo nyo han ngajek
Yesus. 16 Libo beberapa ahli Taurat so'k kulompok Farisi honong Yesus sedakng dua'k busama ngan nyo-nyo
budosa dan pumulua-pumulua pajak, balo nyo han bupisia'k kanu murid-murid-Diapm, ''Ngoniah Diapm dua'k
busama para penagih pajak dan nyo-nyo budosa?''17Libo Yesus ngopikng , Diapm nyono'k kanu balo nyo han,
"balo nyo di'k sehat kai merlu dokter, melaikng kan balo nyo di'k monapm. Ku'k monik kai nya'k mangel nyo-nyo
odu'k, melaikng kan nyo-nyo budosa." Putayaan Tentakng Berpuasa18 Murid-murid Yohanes dan nyo-nyo Farisi
sedakng bupuasa. Beberapa nyo moni'k dan misia'k kanu-Diapm, "ngoniah murid-murid nyo Farisi bupuasa,
tetapi murid-murid-Mu'k kai bupuasa?" 19 Lalu, Yesus bukata kanu balo nyo han, "Dopitkan para pengiring
pungantetn bupuasa sementara pungantetn dahi bayu busama balo nyo han? Sulama pungantetn dahi han bayu
busama-sama ngan balo nyo han, balo nyo han kai daopit bupuasa.20 Namun, onu han akan monik libo
pungantetn dahi nimonu so'k balo nyo han, dan libo onu han lah balo nyo han akan bupuasa. 21 Kadiah nyo di'k
namal kaikng oti di'k kujat ngan kaikng di'k bauh. Lak mahan, tamal kaikng di'k bauh han akan ngujat kaikng
di'k oti, dan kujatan akan butambah daeh.22 Dan, kadiah nyo di'k nyalikng anggur bauh kanu wah kantokng
kuhiat di'k oti. Lak mahan, anggur han akan ngujat kantokng kuhiat han sehingga bai'k anggur maupun
kantokng akan be'k. Subalikng'i, anggur bauh ningono'k no'k wah kantokng kuhiat di'k bauh.'' Yesus adalah
Punopo'k atas Onu Sabat23 Dan, libo onu sabat, Yesus lalu mih gandupm, dan wah pujalatn, murid-murid-Diapm
mulai monu hue'k gandupm. 24 Lalu, nyo-nyo Farisi bukata kanu-Diapm, "Honokng, ngoniah balo nyo han hija
oniah di'k langgar ukum onu Sabat?"25 Lalu, Diapm bukata kanu balo nyo han, "Guatn suah koh mu'k maca oniah
di'k nihija Daud libo diapm dan balo nyo di'k busama diapm sedakng kekurangan dan bihia'k? 26 Makiah cara
diapm tamo'k kanu Homikng Bai Punopo'k libo masa Abyatar munjabat subagai Imam Daeh, dan dua'k roti
pusembahan, di'k hanya tau'k nidua'k olehpara imam, dan gi'k'i nyilu'k roti han kanu balo nyo di'k busama
diapm ?"27 Kumudian, Yesus bukata kanu balo nyo Farisi han, "Onu Sabat nimoki nya'k na'k sio, kai na'k sio nya'k
onu Sabat. 28Jodi, Na'k na'k sio adalah Punopo'k, juga atas onu Sabat."

25 Dan, la'k subuah homing terpecah-pecah lawatn opu'k diapm maih, homing han kai akan dopit butahatn26 La'k
Iblis bangkit lawatn opu diapm maih dan terpecah-pecah, diapm kai dopit butahan, tapi buakhirlah riwayat
diapm. 27 Kadiah nyi'k nyo pun dopit tamo'k kanu homing nyo di'k kai kuat dan noku harta bonda'nge, kucuali
lobiah tiatn diapm ngisiat nyo kuat han, maka han baru'k tau'k noku homing han."28 "Ku'k nyono'k di'k omatn
kanu mu'k, sumua dosa na'k sio dopit ningamputn, dan sumua hujatan di'k balo nyo ngucap. 29 Tapi han, osiah
di'k ngolo'k Roh Kudus kai akansuah ningamputn, melaikngkan busalah karna dosa kekal." 30 sobab, ahli-ahli
Taurat han bukata, "Diapm kerasukan roh najis ." Kuluarga Yesus di'k sesungguh nya31 Kemudian,ma'k dan posi'k-
posi'k Yesus moni'k dan tokit no'k sopo'k homing. Balo nyo han ngado'k nyo kanu-Diapm nya'k mangel-Diapm. 32

nyo bupulua sedakng guhu'k kulilikng Yesus dan balo nyo han nyano'k kanu-Diapm, "honong, ma'k-Mu'k dan
posik-posik mu'k odiah no'k sopo'k mogau Mu'k33 Dan, Yesus jawab balo nyo han dan bukata, "osiahkah ma'k-
mu'k dan posi'k-posi'k-ku'k?" 34 kemudian, Diapm honong nyo-nyo di'k guhu'k kulilikng-Diapm dan
bukata,"hononglah, tia ma'k-ku'k dan posi'k-posi'k-Ku'k! 35 sobab, osiah pun di'k hija kehendak Bai punopo'k
adalah posi'k dahi-Ku'k, posi,k dayua-Ku'k, dan ma'k-Ku'k."

Chapter 3

1 Dan, Yesus tamo'k agi'k kanu sinagoge, dan no'k nyih biatn nyo di'k tongan diapm lumpuh supiak. 2 Balo nyo
honong Yesus nyak honong apakah Diapm akan nyembuh nyo han libo onu sabat sehingga balo nyo dopit nuduh
Diapm3 Lalu, Yesus nyonok kanu nyo di'k tongan lumpuh supiya'k han, "Tokitlah no'k tudok-tudok." 4 Dan, Yesus
nyonok kanu balo nyo han, "tau'k koh bubuat bai'k atau bubuat jahat libo onu sabat? Nyelamatkan nyawa atau
kome'k?" Namun, balo nyo han ponai.5 Kemudian, Yesus honong sukulilikng balo nyo han ngan nohuh. Diapm
sangat sedih atas kekerasan oti balo nyo han. Lalu, Yesus nyono'k kanu nyo di'k tongan lumpuh supia'k han,
"siluarkan tongan mu'k." Dan, nyo han nguluarkan tongan', dan tongan jodi bai'k. 6Karna han, nyo-nyo Farisi
segera obu, dan mulai busukongkol ngan nyo-nyo Herodian di'k lawan diapm tentakng makiah mah'a. Obiah Nyo
Ngajek Yesus7 Namun, Yesus menjauhkan opu'k ngan murid-murid-Diapm kanu danau, Dan obeh nyo so'k
ahokng Galilea ngajek Diapm , dan so'k Yudea, 8 sok Yerusalem, Idumea, daerah supia'k sungi Yordan, dan juga
so'k sekitar Tirus dan Sidon , obia nyo ngopikng sumua di'k Yesus hija, moni'k kanu-Diapm.9 Karna obia nyo han,
Yesus nyonok kanu murid-murid-Diapm agar nyiapkan subuah ohut kanu-Diapm sehingga balo nyo han kai
ndesak Diapm. 10 Karna Yesus jeh puhi'k obia nyo, maka sumua nyo di'k biatn punyakit terus ngadok copat-copat
supaya dopit nyentuh-Diapm11 Dan, libo roh-roh najis honong Yesus, balo nyo han sujud no'k jowi-Diapm dan
makas, "mu'k adalah nak Bai punopok!" 12 Namun, Yesus nohuh balo nyo han nya'k nyonyo'k osiah Diapm. Yesus
Notapkan Du Bolas Murid-Diapm13 Lalu, Yesus sima'k kanu dohi'k dan ngundang nyo-nyo di'k Diapm lua nya'k
busama-Diapm, dan balo nyo han pun monik kanu-Diapm. 14 Diapm notapkan du bolas nyo sehingga balo nyo
han dopit busama ngan-Diapm dan Diapm dopit ngutus balo nyo han nya'k bukotbah, 15 dan nyilu'k kuasa nyak
kobu muatn-muatn. 16 Yesus notapkan du bolas nyo han:Simon (di'k ni Yesus nyono'k odatn Petrus),17 Yakobus,
na'k Zebedeus, dan Yohanes, posi'k Yakobus (di'k ni Yesus nyilu'k odatn balo nyo han Boanerges, arting'i "nak-nak
Guruh"), 18 Andreas, Filipus, Bartolomeus, Matius, Tomas, Yakobus, Simon nyo Zelot, 19 dan Yudas Iskariot, di'k
hianat Diapm.Kuasa Yesus buasal so'k Bai punopok20 kumudian, Yesus tamo'k kanu homing, dan nyo obeh boliak
bupulua no'k nyih sehingga Yesus dan murid-murid-Diapm bahkan kitauk dua'k roti. 21 Libo kuluarga-Diapm
ngoping hal han, balo nyo han monik nya'k matn Yesus boliak karna balo nyo han nyono'k bahwa Diapm jeh kai
waras gi'k. 22 Dan, Ahli-ahli Taurat di'k mono'k so'k Yerusalem nyono'k, "Diapm kerasukan Beelzebul !" dan
"Diapm kobu muatn ngan kusa pumimpitn muatn."23 Lalu, Yesus pauu balo nyo han monik kanu Diapm , dan
nyono'k nya'k perumpamaan, "Makiahmah'a Iblis tau'k kobu Iblis? 

Chapter 4

1 Dan, Yesus mulai ngajar agi'k no'k sonikng danau. Bupulua lah nyo obia kanu Yesus sehingga Diapm sima'k
kanu wah subuah ohut dan guhu'k no'k somu danau. semetara, nyo obia han ponai not doyih, no'k sonikng
danau. 2 Dan, Diapm ngajar balo nyo han tentakng obia hal ngan perumpamaan-perumpamaan. Wah pengajaran-
Diapm, Diapm nyono'k kanu balo nyo han,3 "Kapiknglah! Biatn nyo punyobut di'k obu nya'k nyobut. 4 Maka
jodilah, libo diapm sedakng nyobut, beberapa benih hobu'k no'ksonikng johatn, dan lalu monua'k-monua'k
moni'k, lalu nidua'k. 5 Subagian hobu'k no'k somu poyo'k bubotuh di'k kai obia poyo'k'o. Benih han segera timu'k
ngan copat karna poyo'k'o kai tohipm6 Libo motih sohonuh doha, tanaman han puka'k dan karna kadiah wat,
tanaman han jodi hakai. 7 Subagiatn hobu'k no'k tudo'k-tudo'k iduh buhojo'k. Lalu, iduh hojo'k timu'k dan
ngapiat tanaman han sapai kobe'k, dan tanaman han kai bubuo'k.8 Namun, subagiatn hobu'k no'k poyo'k di'k
bagas dan ngasel buo'k, butumbuh, dan butamah daeh, serta haselkan tohuah puhu'k kali lipat, dan seratus kali
lipat." 9Kumudian, Yesus nyono'k, "Osish di'k pu'k kopikng nya'k ngopikng, adukng diapm ngopikng!"10 Libo Yesus
todiap, nyo no'k sukulilikng-Diapm, busama ngan du bolas rasaul, misia'k kanu-Diapm tentakng purumpamaan-
purumpamaan han. 11 Lalu, Diapm jawab balo nyo han, "Rahasia kerajaan Bai Punopo'k jeh ninyono'k kanu mu'k.
Tapi han, kanu balo nyo laikng, setiap hal ninyono'k wah purumpamaan-purumpamaan, 12supaya, 'meskipun
panai honokng, balo nyo han honokng dan katau'k; dan meskipun dopit ngopikng, balo nyo han ngopikngdan kai
nimaham. Supaya balo nyo han yo'k butobat dan ningamputn.'" Penjelasan tentakng Benih wah purumpamaan
punabur13kumudian Yesus nyono'k kanu balo nyo han ''Kaikoh mu'k tau'k purumpamaan tia? Makiahmah'a mu'k
dopit tau'k sumua purumpamaan han? 14 Penabur han nabur firman . 15 Balo nyo han adalah balo nyo di'k hobu'k
no'k sonikng johatn, ahokng firman han ninabur. Libo balo nyo han ngopikng, ngan copat muatn moni'k dan
hobut fiman di'k ninabur kanu balo nyo han.16 Mahan gi'k'i, balo nyo han di'k ninabur no'k poyo'k bubotuh
adalah balo nyo di'k ngopikng firman dan segera himo'k diapm ngan sukacita. 17 tapi han, balo nyo han kai buwat
no'k wah opu'k diapm maih dan hanya butahatn togal. Kemudian, libo moni'k di'k toguah atau ninyisa karna
firman han, balo nyo han segera hobu'k.18 Dan, laikng adalah di'k hobu'k no'k tudo'k-tudo'k iduh buhojo'k. Balo
nyo han adalah balo nyo di'k ngopikng firman, 19 tapi gola'k akan dunia, dan hawa nafsu akan kukayaan, dan lua
akan hal-hal laikng tamo'k no'k antara firman han dan ngapiat'a sehingga diapm kai ngaselkan buo'k. 20 Namun,
balo nyo di'k ninabur no'k poyo'k di'k bai'k adalah balo nyo di'k ngopikng firman, himo'k o, dan ngaselkan buo'k,
tohuah puhu'k kali lipat, nim puhu'k kali lipat, dan sahatus kali lipat." Perumpamaan tentakng pulita21 Lalu,
Yesus bukata kanu balo nyo han,"kai koh pulita kai ni matn nya'k ningono'k no'k sigatn subuah gantang atau no'k
sigatn subuah ahokng bis?Kai koh pulita han seharus'a ningono'k no'k somu kojo'k pulita ? 22 Sobab, kadiah di'k
busukatn di'k kai ningungkap. Demikian hai'k i, kadiah rahasia oniah pun karna hal han akan ninyono'k. 23 La'k
biatn nyo di'k pu'k kopikng nya'k ngopikng, adunglah diapm ngopikng!"24 Lalu, Yesus bukata kanu balo nyo han,
"kapikng lah oniah ni'k mu'k ngopikng . Ukuran di'k mu'k nginya'k akan ningukur kanu mu'k, dan gi'k bayu di'k
akan ninamah kanu mu'k. 25 Karna osiah di'k biatn, diapm akan ninyilu'k agi'k, tapi osiah di'k agi'k pu'k u, oniah
pun gi'k i di'k odiah pada diapm akan nimonu so'k diapm." Perumpamaan tentakng Benih26 Kumudian, Yesus
nyono'k, "Kerajaan Bai Punopo'k adalah mah nyo di'k nabur benih no'k poyo'k. 27penabur han bis dan mokat
hanu dan ngohipm, dan benih han nguluar tunas dan timu'k. Punabur han kai tau'k makiah mah'a jodingi. 28

Poyo'k han ngaselkan buo'k ngan todiap'a. Mula-mula tunas, kumudian bulir, lalu hue'k-hue'k gandum no'k wah
bulir han. 29Libo hue'k-hue'k gandum han mosa'k, nyo han segera nyabit'a karna musim ngotipm jeh
moni'k."Purumpamaan tentakng Hue'k Sawu30 Kumudian, Yesus nyono'k, "Ngan oniahkoh yah dopit manekngkan
Kerajaan Bai Punopo'k? Atau, ngan purumpamaan oniahkoh yah dopit manekngkan'a? 31 Kerajaan Bai Punopo'k
han mah hue'k sawu di'k ninabur no'k poyo'k, Walaupun hue'k han adalah hue'k di'k palikng cik no'k antara
sumua hue'k no'k bumi, 32 tapi libo ninabur, hue'k han akan timu'k dan jodilobiah daeh so'k sumua tanaman
kubotn, dan nguluarkan cabakng-cabakng daeh sehinga monua'k-monua'k no'k honyiatn dopit moki cohi no'k
sigatn naungan diapm."v 33 Ngan ngunya'k obia purumpamaan mah han, Yesus nyono'k firman kanu balo nyo
han, susuai ngan di'k balo nyo han kapikng. 34 Diapm kai suah nyono'k kanu balo nyo han tanpa suatu
purumpaan, tapi Diapm nyelaskan sumua todiap kanu murid-murid-Diapm. Yesus Meredakan Bahat35 Dan, libo
onu han, libo jeh mihinu Yesus nyono'k kanu murid-murid-Diapm, "Mrilah yah obu kanu suborakng danau." 36

Setelah ningalkan nyo obia han, balo nyo han matn Yesus busama balo nyo han tamo'k kanu ohut ahokng Yesus
bukata. Dan, ohut-ohut laikng'a busama ngan-Diapm. 37 Lalu, jodilah bahat di'k dahsyat dan ombak daeh
ngopaskan ohut sehinga ohut pun akhir'a punu'k ngan pikng.38 Namun, Yesus biatn no'k buritan kapal, bis no'k
somu batal. Maka,balo nyo han ngoha'k Diapm dan bukata kanu-Diapm, "Guru, oniah koh Mu'k kai puduli la'k
yah kobe'k?" Kumudian, Yesus 39mokat dan nohuh bahat, lalu nyono'k kanu lauat,"Ponai! tenaknglah!" Maka,

bahat han toga'k dan jodi sangat tonang.40 Kumudian, Diapm nyono'k kanu balo nyo han, "Ngoniah mu'k gola'k?
Oniahkoh mu'k agi'k guatn pu'k iman?" 41Balo nyo han jodi sangat gola'k dan nyono'k nyi'k ngan di'k laikng,
"Osiahkoh Diapm tia? Bahakan bahat dan lauat bahkan tuno'k kanu-Diapm!"

Chapter 5

1 Moniklah balo nyo han no'k supia'k danau, no'k daerah balo nyo Gadara. 2 Libo Yesus mono'k so'k ohut, ngan
copat nyo so'k ngahiatn di'k ninamo'k roh najis kanu Yesus.3 Diapm ponai no'k wah kubur-kubur. Kadiah nyo di'k
sangup ngisiat diapm agi'k, bahkan ngan hatai. 4 Sobab, diapm jeh anal ningisiat ngan belengu kojo'k dan hatai,
tapi diapm moti'k hatai dan moto'k kan belengu'a. Kadiah nyo pun di'k cukup kuat nya'k nunokkan'a.5 Tiap hanu
dan ngohipm, diapm makas no'k ngahiatn dan no'k dohi'k-dohi'k dan mgado'k towatn opu'k diapm maih ngan
botuh. 6 Libo nyo han honong Yesus so'k oju'k, diapm sukoduh dan busujud no'k jowi Yesus.7 Lalu, samel makas
ngan caho daeh diapmnyono'k,''Oniah urusan ku'k ngan Mu'k, Yesus, Na'k Bai Punopo'k Di'k Mahatingi'k? Ku'k
mohon kanu-Mu'k demi Bai Punopo'k, yo'k nyiksaku'k!" 8 Sobab, Yesus jeh nyono'k kanu diapm, "Kuluarlah so'k
nyo tia, hai roh najis!"9 Lalu, Yesus nyono'k kanu nyo han, "osiah odatn mu'k?" 10 Diapm anal mohon kanu Yesus
supaya kai ngado'k obu balo nyo han so'k ahokng han.11 No'k nyih biatn kawanan le'k di'k obia sedakng dua'k
no'k soma'k dohi'k. 12 Lalu, roh-roh jahat han mohon kanu Yesus, ngan nyono'k, "ngado'k lah mi'k kanu balo le'k
han sehinga mi'k tamo'k kanu wah'a." 13 Yesus ngabulkan'a. Karna han, roh-roh najis han obu dan tamo'k kanu
balo le'k. Kawanan di'k bujumlah kira-kira du hibu han sukoduh kanu sonikng jurakng sapai kanu danau, lalu
milip no'k wah danau.14 Kemudian, penjaga-penjaga le'k han obu dan nyono'k kanu kota dan kanu opi'k. Dan,
balo nyo han kuluar nya'k honong oniah di'k jeh terjadi. 15 Lalu, balo nyo han moni'k kanu Yesus dan honokng
diapm di'k ji kohasokng roh jahat, di'k pu'k legion, sedakng guhu'k, dan jeh bubojuh, dan diapm jeh kai jilo. Dan,
balo nyo han pun jodi gola'k.16 Lalu, balo nyo di'k honokng kejadian han, cihito kanu balo nyo makiah hal han
panai jodi kanu nyo di'k kohasokng roh jahat dan tentakng balo le'k han. 17 Karna han, balo nyo mulai mito'k
Yesus nya'k obu so'k ahokng balo nyo.18 Kemudian, libo onu Yesus sedakng sima'k kanu ohut, nyo di'k kohasokng
roh jahat han mohon supaya diapm tau'k busama ngan Yesus. 19 Namun, Yesus kai ngijetn, melaikng kan nyono'k
kanu'ngi, "mohi'klah kanu balo posi'k mu'k. Cihitokan kanu balo nyo sumua hal di'k jeh Punopo'k hijakan kanu
mu'k dan bahwa Punopo'k bubolas kasehkanu mu'k." 20 Lalu, nyo han obu dan mulai nyono'k kanu balo nyo no'k
Dekapolis tentakng sumua hal di'k jeh Yesus hijakan kanu diapm. Dan, sumua nyo jodi heratn. Na'k Yairus
Nibangkitkan dan Dayua di'k pendarahan Nipuhi'k21 Libo Yesus mutas agi'k ngan ohut kanu supia'k, nyo obia
bupulua no'k nyoma'k-Diapm, dan Diapm ponai no'k sonikng danau. 22 Lalu, nyo pumimpin sinagoge di'k busama
Yairus moni'k dan setelah honokng Yesus, diapm busujud no'k kojo'k-O. 23 Dan, diapm mohon ngan sunguh kanu
Yesus, kuatn, "Nadi'k dayua ku'k di'k gi'k ci'k ho'k kobe'k. Moni'k dan niletak tongan-Mu'k no'k somungi supaya
diapm dopit ninyembuh dan midiap." 24 Lalu Yesus obu busama Yairus. Obia nyo ngajek Yesus dan bupulua.25 Dan,
biatn nyo dayua di'k budoyo'k[pendarahan] sulama du bolas sowo'k. 26 Diapm jeh bukali-kali joho'k ni obeh
dukutn, dan jeh niluar sumua pu'k diapm, tapi kadiah gunong'o dan keadaan malah butamah be'k. 27 Setelah
ngopikng tentakng Yesus, dayua han nganu Yesus so'k kona no'k todo'k-tudo'k nyo dan dokiap jubah-Diapm.28

Dayua han bukata, "La'k ku'k dopit dokiap jubah-Diapm maih,ku'k akan bai'k." 29 Seketika han gi'k i' pendarahan
toga'k dan diapm nginapm bahwa wua' jeh bai'k so'k punyakit.30 Yesus lansong tau'k so'k wua-Diapm maih bahwa
biatn kuasa di'k kuluar so'k-Diapm. Diapm bubolia'k so'k antara kerumunan han dan bukata: "osiah di'k dokiap
jubah-Ku'k?" 31 Lalu murid-murid Yesus bukata kanu-Diapm, "Mu'k honokng kerumunan nyo budesak-desak-Mu'k
dan Mu'k bukata, 'osiah di'k dokiap-Ku'k?"' 32 Lalu, Yesus nganu sekelilikng nya'k honong osiah di'k jeh hijang'i'.33

Namun, setelah tau'k oniah di'k jeh tejodi pada diapm, dayua han jodi gola'k dan bugigit. Diapm moni'k dan
busujud no'k jowi Yesus sera tau'k Yesus sumua kubonar. 34 Kemudian, Yesus nyono'k kanu dayua han, "Nak'k-
Ku'k, imanmu'k jeh nyelamatkanmu'k. Obulah dalapm damai sejahtra dan bai'klah so'k punyakitmu'k."35

Sementara Yesus agi'k ngomong, moniklah beberapa nyo so'k homing pumimpitn sinagoge di'k nyono'k,
"Nakmu'k jeh kobe'k. Ngoniah bayu ganggu'k guru?"36 Akan tetapi, Yesus ngo'k ngopikng oniah di'k jeh ninyono'k,
Diapm nyono'k kanu pumimpitn sinagogehan, " Yo'k gola'k, pucaya maih." 37 Lalu, Yesus kai ngizinkan nyo ngajek-
Diapm, kuculali Petrus, dan Yakobus, dan Yohanes, posi'k Yakobus. 38 Lalu, balo nyo sapai no'k homing kupala'k
sinagoge han, dan Diapm honokng keributan, dan balo nyo nongis gi'k'i ngan caho di'k daeh.39 Kemudian, libo
Yesus tamo'k, Diapm nyono'k kanu balo nyo, "Ngoniah mu'k ribut dan nongis? Na'k han kai kobek, tapi sedakng
bis." 40 Tapi balo nyo notau Yesus. Namun, Diapm ngado'k balop nyo sumua kuluar dan Diapm ngado'k nokng ma
nadi'k han, serta balo nyo di'k busama-Diapm, lalu tamo'k kanu ahokng na'k nadi'k han ponai.41 Kemudian,
nimigitn-Diapm tonghan na'k nadi'k han dan Diapm nyono'k kanungi, {artingi, "na'k nadi'k, Ku'k nyono'k kanu
mu'k, mokatlah!"} 42 Na'k dayua han lansokng tokit dan mulai bujalatn-jalatn, Karna diapm buumur du bolas
sowo'k,dan sumua nyo sangat takjub. 43 Lalu, Yesus ngado'k nyo mutuih nadi'k han agar yo'k adiah nyo pun di'k
tau'k hal tia, dan nyono'k kanu balo nyo agar na'k han han ngado'k dua'k.

11Dan, la'k biatn ahokng di'k kai himo'k mu'k dan kai ngopikng mu'k, libo mu'k obu tipaulah dobu so'k kojo'k mu'k
subagai subuah kesakasian bagi balo
nyo."12 Lalu, balo nyo pun obu dan nyono'k nbahwa nyo-nyo harus butobat . 13 Maka, balo nyo kobu obia muatn
dan puhi'k obia nyo monapm ngan minyakng , serta puhi'k balo nyo han. Herodes Ngopikng Berita tentakng
Yesus14Dan, Raja Herodes jeh ngopikng, karna nama Yesus jeh terkenal, dan nyo nyono'k, ''Yohanes Pembaptis jeh
bangkit so'k antara nyo kobe'k, maka mujizat-mujizat han kihija no'k wah Siapm." 15 Subagiatn nyono'k, "Diapm
adalah Elia ." Namun, subagiatn nyono'k, Diapm adalah nabi, samah ngan para nabi."16Akan tetapi, Libo Herodes
ngopikng hal han,diapm nyono'k, "Yohanes, di'k jeh ku'k nokokng ba'k a, jeh nibangkit kan!" Yohanes pembaptis
nikome'k 17 Memang Herodes todiap di'k jeh ngado'k nyo, memerintahkan diapm nya'k dokiap Yohanes , dan
mmembelengunya no'k wah penjara demi Herodias, sau di'k dahi diapm, Filipus, karna Herodes jeh ngantetn
Herodias.18 Sobab, Yohanes anal nyono'k kanu Herodes, ''Kai omant mu'k monu sau posik mu'k.'' 19 Oleh karna
han, Herodias ngono'k donapm kanu Yohanes dan ho'k komek'e, tapi diapm kitau'k. 20 Sobab, Herdes gola'k kanu
Yohanes setelah diapm tau'k bahwa Yohanes adalah nyo omant dan nyo suci, dan Herodes lindungi diapm. Libo
Herodes ngopikng Yohanes, diapm jodi sangat bingong, tapi Herodes sonang ngopikng Yohanes.21Namun,
moniklahonu dik topat, libo onu ulakng tahun Herodes biatn subuah perjamuan nya'k pujabat-pujabat tingi,
perwira-perwira diapm, dan pumimpitn-puminpitn Galilea. 22 Lalu libo nadi'k dayua Herodes tamo'k dan bunari,
diapm ngado'k Herodes sonang dan balo nyo di'k guhu'k busama diapm. Dan, haja nyono'k kanu dayua han,
''Mito'klah oniah di'k mu'k lua dan ku'k akan nyilu'k kanu mu'k.''23 Dan, Herodes busupah kanu diapm, ''Oniah
di'k mu'k pito'k kanu ku'k, akan ku'k nyilu'k kanu mu'k, bahkan sapai separuh so'k kerajaan ku'k.'' 24 Dan, dayua
han obu dan nyono'k kanu nokng diapm, ''Ku'k harus mito'k oniah?'' Nokng diapm jawab, ''Ba'k Yohanes
Pembabtis.'' 25Dan, saat han ngan copat-copat, dayua han moni'k kanu haja dan bukata, '' Ku'k ho'k tia mu'k
nyilu'k kanu ku'k ba'k Yohanes Pembabtis no'k somu baki.''26 Karna han, haja jodi sangat sodih, tapi karna supah
diapm dan balo nyo di'k dua'k busama diapm, diapm ngo'k menolak dayua han. 27 Lalu, haja segera ngirim nyo
algojo ngan puhitah nya'k matn ba'k Yohanes, lalu algojo han obu dan nokokng ba'k Yohanes no'k penjara. 28

Kemudian, diapm matn ba'k Yohanes no'k somu baki dan ni nyiluk kanu dayua han, dan dayua han nyiluk kanu
nokng diapm. 29 Dan, libo balo murid Yohanes ngopikng, balo nyo han moni'k dan monu wua Yohanes dan ni
ngono'k no'k wah kubur. Yesus Nyilu'k Dua'k kanu Lobiah so'k Himih HIbu'k Nyo30 Kumudian, para rasul bupulua
busama ngan Yesus dan nyono'k kanu-Diapm oniah di'k jeh balo nyo han hija dan oniah di'k jeh balo nyo han
ngajar. 31 Dan, Yesus nyono'k kanu balo nyo han, ''Bohlah obu kanu ahokng di'k sunyi'k dan buistirahat sunogal.''
Sobab, obia nyo di'k monik dan obu, dan nya'k dua'k pun balo nyo kai sopat. 32 Lalu, Yesus dan murid-murid-
Diapm obu nyak ohut kanu ahokng di'k sunyi'k.33 Akan tutapi, nyo obia honokng balo nyo han obu dan kinal ngan
balo nyo han. Dan, nyo obia han sukoduh busama-sama ngisai johatn doyih so'k sumua kota, dan moni'k no'k
nyih tiatn so'k Yesus dan para murid-Diapm. 34 Libo Yesus obu kanu sonikng danau, Diapm honokng obia nyo, dan
Diapm masi'khonokng kanu balo nyo han karna balo nyo han mah domba di'k kadiah gembala. Maka, Yesus
mulai ngajar balo nyo han obia hal.35 Libo onu mulai ngohipm, murid-murid Yesus moni'k kanu Yesus dan
nyono'k, ''Ahokng tia sunyi'k dan jeh tudo'k ngohipm. 36Ngadoklah balo nyo han obu kanu daerah sonikng tia dan
kanu desa-desa supaya balo nyo han mihih suatu nya'k dua'k.''37 Akan tapi Yesus jawab,''Mu'k lah di'k nyilu'k balo
nyo han dua'k.'' 38 Yesus nyono'k kanu balo nyo han, ''kudu roti no'k mu'k? obu dan hononglah!''39 Lalu, Yesus
hitah balo nyo han sumua agar guhu'k bukulompok-kulompok no'k rumput ijau. 40 Nyo obia han guhu'k

Chapter 6

1 Kemudian, Yesus obu so'k nyih dan sapai no'k kota asal-Diapm, dan murid-murid-Diapm ngajek Diapm. 2 Libo
onu mingu moni'k, Yesus mulai ngajar no'k sinagoge. Dan, obia nyo di'k ngopikng-Diapm merasa takjub,dan
nyono'k, "So'k kiah Diapm dopit sumua hal han? Hikmat oniah di'k ninyilu'k kanu-Diapm dan mujizat-mujizat
mah han nihija ngan tongan-Diapm? 3Kikoh Diapm tukang koyuh, na'k Maria,dan posik Yakobus dan Yoses dan
Yudas dan Simon? Kaikoh posik-posik di'k dayua odiah no'k tia busama yaj?" Lalu, balo nyo pun tersandung dan
ngo'k himo'k Diapm.4 Kemudian, Yesus nyono'k kanu balo nyo, "No'k kiah-kiah nyo hormat kanu nabi, kecuali
no'k ahokng asal Diapm todiap, dan no'k antara posi'k-posi'k diapm todiap, dan no'k homing diapm todiap." 5

Maka, Yesus kitau'k moki mujizat no'k nyih, kecuali niletak tongan-Diapm no'k somu berapa nyo monapm dan
puhi'kkan balo nyo. 6 Dan, Diapm heran karna kai pucaya'k balo nyo. Kemudian, Diapm obu kulilikng kanu opik-
opik dan ngajar. Yesus Ngutus MUrid-Murid-Diapm7 Kemudian, Yesus pau du bolas murid dan mulai ngutus balo
nyo bupasakng, dan nyilu'k balo nyo kuasa atas roh-roh najis. 8 Lalu, Diapm nyilu'k perintas kanu balo nyo kai
matn oniah-oniah wah pujalatn, kecuali hanya sokut, tanpa roti,tanpa tas,tanpaduet wah punotikng balo nyo
han, 9tapi nginya'k silup dan yo'knginya'k du bojuh.

bukulompok, biatn di'k sahatus kunan dan biatn di'k himih puhu'k kunan. 41 Setelah han, Yesus monu himih roti
dan du katn han, nihonokng kanu honyiatn, Diapm nyucap syukur dan nihoca'k-hoca'k roti han, Lalu Diapm
nyilu'k kanu murid-murid-Diapm supaya nihidang kanu nyo obia . diapm juga nimagi-magi du katn han kanu
sumua nyo.42 Dan, balo nyo sumua dua'k sapai busuah. 43 Kemudian, balo nyo han monu du bolas kahanyakng
di'k punu'k ngan tiso roti dan ikatn. 44 dan, biatn himih hibu dahi di'k dua'k roti. Yesus Bujalatn no'k Somu Pikng45

Kemudian, Yesus segera nyono'k murid-murid-Diapm sima'k kanu ohut dan obu tiatn so'k-Diapm kanu supiak,
kanu Betsaida, sementara Diapm ngado'k nyo obia han obu. 46 Setelah bupamit ngan balo nyo han, Diapm obu
kanu dohi'k nya'k budoa. 47 Libo ho'k ngohipm, ohut ponai no'k tudo'k danau, dan Yesus todiap no'k doyih.48 Dan,
setelah honong murid-murid-Diapm mendayung ngan toguah karna bahat laikng arah ngan balo nyo han, kira-
kira libo jamp jagok ngohipm kupat, Yesus kanu balo nyo ngan bujalatn no'k somu danau dan Diapm hendak
bujalatn lalu balo nyo. 49 Akan tetapi libo balo nyo honokng Yesus bujalatn no'k somu danau, balo nyo sila'k
bahwa Diapm adalah muatn, lalu balo nyo makas, 50 karna balo nyo sumua honokng Yesus dan gola'k. Namun,
Yesus segera ngomong kanu balo nyo, dan nyono'k kanu balo nyo, dan nyono'k kanu balo nyo, ''Tonanglah. Tia
Ku'k! Yo'k gola'k.''51 Lalu, Diapm busama balo nyo kanu ohut, dan bahat han han pun togak, dan balo nyo sangat
takjub. 52 Sobab, balo nyo agi'k guatn pahapm tentakng mujizat himih roti han karna oti balo nyo bayu
ningohaskan. Yesus Puhi'k Obia Nyo53 Dan, Sutelah Yesus dan murid-murid-Diapm mutas, balo nyo moni'k nok
Genesaret dan berlabuh. 54 Libo, balo nyo mono'k so'k ohut, nyo-nyo segera kinal kanu Yesus, 55dan sukodus kanu
suluruh ahokng han dan mulai matn nyo-nyo monapm no'k somu tilapm, kokiah-kokiah balo nyo ngopikng
tentakng ahokng Yesus.56 Maka, kokiah pun Yesus tamo'k kanu desa-desa, atau kota-kota, atau daerah-daerah
mo'k sekitar, balo nyo nguhikng nyo-nyo monapm no'k ahokng hami dan mohon kanu-Diapm supaya balo nyo
tau'k jamah ujokng jubah-Diapm maih.Dan osiah pun di'k dokiapm jubah-Diapm jodi bai'k.

Chapter 7

1Lalu, bupulualah nyo-nyo Farisi budopit Yesus busama ngan beberapa ahli Taurat di'k moni'k so'k Yerusalem.2

Dan, balo nyo honong jalah murid Yesus dua'k roti ngan tongan najis, yaitu tongan di'k kai nibasuh . 3 Sobab, balo
nyo Farisi dan sumua nyo Yahudi kai akan dua'k la'k tongan balo nyo kai ni ngumi'k monik kanu hoka tongan
karna tradisi no'k moyang di'k balo nyo pigitn. 4 Dan, la'k balo nyo Yahudi han moni'k so'k ahokng umum, balo
nyo kai akan dua'k sebelum ngumi'k tongan. Dan, obia tradisi laikngnya di'k balo nyo himo'k nya'k ni migitn,
mah ngumi'k cawatn, kendi-kendi, dan bejana-bejana tembaga.5 Kemudian, balo nyo Farisi dan balo ahli Taurat
misia'k kanu Yesus, ''Ngoniah murid-murid-Mu'k kai midiap mah tradisi nek moyang, tapi malah dua'k roti ngan
tongan najis?''6 Yesus nyono'k balo nyo, ''Yesaya bernubuat ngan odu'k tentakng mu'k di'k munafik, mah di'k
ninulis:'Bangsa tia menhormati Ku'k ngan lomiar balo nyo, tapi oti balo nyo oju'k so'k Ku'k. 7 Balo nyo nyembah-
Ku'k ngan sia-sia karna ngajar ajaran pihitah-pihitah di'k nimoki oleh naksio.'8 Samel ngabaikan pihitah Bai
Punopo'k, mu'k migitn kuat tradisi naksio.'' 9 Lalu, Yesus gi'k i nyono'k kanu balo nyo, ''Ngan cerdi'k mu'k nula'k
pihitah Bai Punopo'k sehingga dopit mempertahankan tradisimu'k todiap. 10 Sobab, Musa nyono'k, 'hormatilah
pa'k mu'k dan ma'k mu'k , dan, 'Osiah maih di'k ngutuk pa'k a atau ma'k a harus ni ukum kobe'k.'11 Namun, mu'k
nyono'k la'k nyo nyono'k kanu pa'k a atau ma'k a, 'Oniah maih kuutokng di'k akan mu'k dopit so'k ku'k adalah
kurban, yaitu persembahan,' 12 lalu mu'k kai agi'k ngijetnkan diapm hija oniah pun nya'k pa'k a atau ma'k a, 13

ngan mahan mu'k jeh batalkan firman Bai Punopo'k ngan tradisi mu'k di'k jeh turun-temurun. Dan mu'k hija
obia hal agi'k mah han.''14 Kemudian, Yesus pau sumua nyo dan nyono'k kanu balo nyo, ''Kapikng lah Ku'k, mu'k
sumua dan pahapmilah. 15 Kadiah sesustu pun so'k luar na'k sio tamo'k kanu wah opu'k diapm dopit
menajiskannya , tapi hal-hal di'k kuluar so'k naksiolah di'k menajiskannya.''16 ''La'k nyo pu'k kopikng nyak
ngopikng, adunglah diapm ngopikng!''17 Lalu, libo Yesus tamo'k kanu homing dan togatn balo nyo han, murid-
murid-Diapm misia'k kanu-Diapm tentakng purumpamaan han. 18 Dan, Diapm nyono'k kanu balo nyo, ''Oniahkah
mu'k gi'k i kai tihiti? Kaikoh mu'k tau'k bahwa oniah di'k no'k sopo'k tamo'k kanu wah naksio kai akan
menajiskannya? 19 Sobab, di'k tamo'k han kai tamo'k kanu wah otingi, tapi toningi, dan kemudian kuluar kanu
wah jamban.''{Ngan demikian, Yesus nyono'k bahwa sumus dua'k halal.}20Lalu Diapm nyono'k, ''Oniah di'k kuluar
so'k naksiolah di'k menajiskannya. 21 Sobab, so'k wah, so'k oti naksio, timual piker-piker jahat, dosa-dosa seksual,
pencurian, pembuhuhan, 22 perzinahan, kuserakahan, kujahatan, tipu daya, hawa nafsu, iri hati, fitnah,
kesombongan, dan kebodohan. 23 Sumua hal di'k jahat han moni'k so'k wah naksio, dan han di'k menajiskannya.''
Iman Nyo Dayua Siro-Fesia24 So'k ahokng han, Yesus tamo'k dan obu kanu ahokng Tirus dan Sidon. Dan, Diapm
tamo'k kanu subuah homing dan kai lua agi'k nyi'k nyo pun di'k tau'k, tapi Diapm kai luput so'k perhatian. 25

Segera sesudah ngopikng tentakng Yesus, Nyo dayua di'k na'k dayuangi kuhasok roh najis moni'k dan sujud no'k
kojo'k Yesus. 26 Dayua han adalah nyo Yunani, losiat no'k Siro-Fenisia.Diapm mohon kanu Yesus nya'k kobu muatn
han kuluar so'k na'k a.27 Kemudian, Yesus nyono'k kanu dayua han, ''Adunglah nak-nak ningado'k busuah tiatn.
Sobab, kai bai'k monu roti kepunyaan nak-nak dan nilayekng kanu balo yuk .'' 28 Akan tetapi, dayua han jawab
dan nyono'k kanu Yesus, ''Omatn, Punopo'k. Namun, balo yuk di'k odiah nop'k sigatn meja pun dua'k tiso balo
na'k nadi'k han.''29 Lalu, Yesus nyono'k kanu dayua han, '' Karna mu'k nyono'k tia, mu'k tau'k obu. Muatn han jeh
togatnkan na'k mu'.'' 30 Kemudian, dayua han bolia'k kanu homikng dan budopit na'k a sedakng guhikng no'k
ahokng bis, dan muatn han jeh obu. nyo di'k Bangal Nipuhi'kkan31 Kemudian, Yesus kuluar agi'k so'k ahokng
Tirus dan obu lalu sidon kanu danau Galilea, no'k ahokng Dekapolis. 32 Lalu, balo nyo matn kanu Yesus nyo
bangal di'k togua'h ngomong. Balo nyo memohon kanu Yesus nyak ngono'k tongan-Diapm somu nyo han.33

Kemudian, Yesus matn nyo han todiap so'k ahokng nyo obia. Diapm nitamo'k tongan-Diapm kanu wah kopikng
nyo han, dan mosi'k sok han ni hucuah, Diapm dokiap jiho'k nyo han. 34 Lalu, Yesus honokng kanu honyiatn,
Diapm nohia'k nafas omuhdan nyono'k, , artingi ''Tubuka'klah!'' 35 Saat han gi'k i, kopikng nyo han tubuka'k,
pungisiat no'k johok otukuliah, dan diapm nyono'k ngan omatn.36 Dan, Yesus nohu'h balo nyo cihitokan peristiwa
han kanu nyo. Akan tapi, semakin Diapm nohu'h balo nyo, balo nyo semakin cihitokannya.37 Balo nyo omatn
takjub dan nyono'k, ''Diapm jeh hgija sumua sesuatu ngan bai'k. Diapm bahkan moki nyo bangal dan nyo bisu
ngomong.''

Chapter 8

1 Libo onu han, libo obia nyo bupulua dan kadiah nya'k dua'k, Yesus pau murid-murid-Diapm dan nyono'k kanu
balo nyo, 2 ''Ku'k bubolas kaseh kanu obia nyo han karna sekarang balo nyo jeh busama ngan-Ku'k sulM tohuah
onu, dan kadiah di'k tau'k nya'k dua'k. 3 Dan, la'k Ku'k ngado'k balo nyo mohi'k kanu homing balo nyo libo agi'k
bohia'k, balo nyo akan pisatn wah pujalatn karna obia so'k balo nyo oju'k.'' 4 Dan, murid-murid-Diapm jawab
Diapm, ''So'k kiah nyo tau'k bai'k ngan balo nyo ngan roti no'k ahokng di'k sunyi'k mah tia?''5 Lalu, Yesus misia'k
kanu balo nyo, ''Kudu roti di'k biatn no'k mu'k?'' 6 Kemudian, Yesus hitah nyo obia han guhu'k no'k poyo'k, dan
Diapm monu ju'k roti han, dan ngucap syukur, dan Diapm mohuah-mohuah, dan nyilu'k kanu murid-murid-
Diapm ngidakng kan kanu nyo obia. Balo nyo pun ngidakng kanu nyo obia.7 Dan, murid-murid gi'k i biatn ci'k
ikatn cikng. setelah ngucap syukur atasnya, Yesus ngdo'k murid-murid-Diapm nyak magikan ikatn-ikatn han
kanu nyo obia. 8 Nyo obia han dua'k sapai busuah, dan balo nyo mulua tiso makanan han ju'k kahanyakng
punukng. 9 Biatn kira-kira pat hibu nyo di'k dua'k. sesudah han, Yesus ngado'k balo nyo obu. 10 Lalu Yesus segera
tamo'k ohut busama murid-murid-Diapm dan sapai no'k daerah Dalmanuta. Yesus Nimito'k Nunjukkan Tana so'k
Surga11Dan, nyo-nyo Farisi moni'k dan mulai budebat ngan Yesus, samel mito'k Yesus nunju'k tanda so'k surga,
nya'k cobai-Diapm. 12 Setelah Yesus nohia'k nafas omuh wah Roh-Diapm, Diapm nyono'k, ''Ngoniah generasi tia
mogau tana? Ku'k nyono'k di'k subonar kanu mu'k, kadiah nyi'k pun tana di'k akan ninyono'k kanu generasi tia.'' 
13 Kemudian, Yesus togatn balo nyo han, tamo'k kanu wah ohut, dan obu kanu supia'k. Hagi Nyo Farisi dan Hagi
Herodes14 Murid-murid kai sinyiatn matn roti, dan hanya biatn nyi'k potokng roti no'k wah ohut. 15 Dan, Yesus
buposatn kanu balo nyo, ''Siap sedialah! Buhati-hatilah terhadap hagi nyo-nyo Farisi dan hagi Herodes.''16 Lalu
balo nyo mulai bupisia'k nyio'k ngan di'k laikng soal balo nyo di'k kai pu'k roti. 17 Dan, setelah tau'k hal han, Yesus
nyono'k kanu balo nyo, ''Ngoniah mu'k nyono'k tentakng mu'kdi'k kai pu'k roti? Oniah mu'k guatn gi'k i tau'k atau
ngerti? onia'h otimu'k ni hiyakan?18 Oniakah mu'k biatn motih, tapi kadiah honong? Dan, biatn kopikng, tapi
kadiah ngopikng? Kadiah ngingatkan mu'k, 19 Libo Ku'k mecah-mecahkan himih roti nya'k himih hibu nyo, obia
kuhanyakng di'k punu'k ngan tiso makanan di'k mu'k mulua?'' Balo nyo jawab, ''Du bolas kuhanyakng.''20 ''Dan,
libo ju'k roti nya'k pat hibu nyo han, balo kuhanyakng di'k punu'k ngan tiso-tiso makanan di'k mu'k mulua?'' Balo
nyo jawab, ''Ju'k kuhanyakng.''21 Lalu, Diapm nyono'k kanu balo nyo, ''oniahkah mu'k agi'k guatn tihiti?'' Yesus
Puhi'k Nyo Bokap no'k Betsaida22 Kemudian, Yesus dan murid-murid-nya moni'k no'k Betsaida. Dan, beberapa
nyo matn nyo bokap dan memohon kanu Yesus agar migitnya. 23 Yesus pun migitn tongan nyo bokap han dan
matn kuluar opik. Lalu, Yesus hucuah motih nyo bokap han dan tongan ni ngono'k no'k somu nyo han. Diapm
misia'k kanungi , ''biatnkoh mu'k honong sesuatu?''24 Lalu, nyo han honong somu dan nyono'k, ''Ku'k honong balo
nyo, tapi balo nyo mah bota koyuh di'k bujalatn.'' 25 setelah han,Yesus ngono'k tongan no'k somu motih nyo han
agi'k, lalu nyo han muka'k motih'hi, puhonokngngi puhi'k, dan diapm pun dopit honong sumua ngan jelas.26 Lalu,
Yesus ngado'k diapm mohi'k kanu homingngi ngan nyono'k.''yo'k tamo'k kanu wah opi'k.'' Yesus adalah Kristus27

Setelah han,Yesus obu, busama murid-murid-Diapm, kanu opi'k-opi'k no'k Kaisarea Filipi. Dan, no'k tudo'k johatn,
Yesus misia'k kanu murid ngan nyno'k kanu balo nyo, ''kuatn balo nyo, osiah Ku'k tia?'' 28 Balo nyo jawab,
''Yohanes Pembabtis, di'k laikng nyono'k Elia, dan di'k laikng nyono'k salah satu so'k nabi-nabi.''29 Kemudian,
Yesus misia'k kanu balo nyo, ''Namun, menurut mu'k, osiah ku'k tia?'' 30 Dan, Yesus nyono'k kanu balo nyo nya'k
kai nyono'k kanu nyo tentang osiah Diapm. Pemberitahuan tentakng punyoho'k Yesus31 Kemudian, Yesus mulai
ngajar balo murid-Diapm bahwa Nak sio harus joho'k obia hal dan ni nula'k oleh balo nyo mutuh Yahudi, balo
imam kupala'k, serta balo ahli Taurat, dan nikome'k, dan setelah tohuah onu bangkit agi'k. 32 Dan, Yesus nyono'k
hal tia secara tubuka. Karna han, Petrus nohia'k Yesus kanu sonikng dan mulai negur-Diapm.33 Namun, samel
honong kona dan honong balo murid-Diapm , Yesus negur Petrus dan nyono'k, ''obulah so'k ku'k, hai Muatn!
sobab, mu'k kai miker balo pukara Bai Punopo'k, tapi balo pukara nak sio.'' 34 mosi'k so'k han, Yesus pau nyo obia,
serta balo murid-Diapm, dan nyono'k kanu balo nyo, ''La'k nyo lua ngaje'k Ku'k, diapm harus nyangkal wua
diapm todiap, danngopokng salib Diapm, lalu ngaje'k Ku'k.35Sobab, osiah pun di'k lua nyelamat nyawa diapm
akan monyapm. Akan tapi, osiah pun di'k kobe'k demi Ku'k dan Injil akan nyelamat diapm.36 Sobab, oniah
kuuntokng nyo dopit suluruh dunia, tapi kobe'k? 37 Oniah di'k dopit nyonyilu'k nya'k nebus nyawa diapm?38

Sobab, osiah pun di'k mongin karna Ku'k dan firman-Ku'k no'k generasi di'k kai setia dan budosa tia, maka Nak
Sio gi'k i akan mongin ngakui nyo han libo Diapm moni'k wah kemuliaan Pak-Diapm busama ngan balo malaikat
di'k kudus.''

Chapter 9

1 Kemudian, Yesus nyono'k kanu balo nyo, ''Ku'k nyono'k di'k omatn kanu mu'k, biatn nyo di'k tokit no'k tia di'k
kai akan kobe'k sapai balo nyo honong kerajaan Bai Punopo'k moni'k ngan kuasa.'' Yesus Busama Musa dan Elia 2

Dan, nim onu kemudian, Yesus matn Petrus, Yakobus, dan Yohanes, lalu matn balo nyo kanu dohi'k di'k omuh.
Lalu, Yesus burubah rupa no'k jowi balo nyo. 3 Dan, pakaian-Diapm jodi bagas dan mopu'k. Kadiah nyo tukakng
pungumi'k kaikng no'k dunia panai ngado'k mopu'k mah han.4 Lalu, timual no'k jowi balo nyo, Elia busama ngan
Musa, dan balo nyo sedakng ngomong ngan Yesus. 5 Kemudian, Petrus nyono'k kanu Yesus, ''Rabi, sangat bagas
bagi mi'k ponai no'k tia. Bohlah yah moki tohuah kemah , nyi'k nyak Mu'k, nyi'k nyak Musa, nyi'k nya'k Elia.'' 6

Sobab, Petrus katau'k nyawab oniah pun karena balo nyo sumua gola'k.7 Lalu, timual lah awan kanu balo nyo,
dan biatn ngopikng caho di'k moni'k so'k awan han, kuatn, ''Tialah Nak-Ku'k di'k nikungaseh. Kapiknglah
Diapm!'' 8 Seketika han gi'k i, setelah balo nyo honong kanu sekitar, balo nyo kadiah gi'k honong nyo busama balo
datn kucuali Yesus.9 Dan, sementara balo nyo mono'k so'k dohi'k, Yesus nyilu'k puhitah kanu balo nyo ngado'k kai
nyono'k kanu balo nyo oniah di'k jeh ni honong, sapai Na'k Sio bangkit so'k antara nyo kobe'k. 10 Karena han, balo
nyo migitn punyono'k han nya'k diap todiap samel misia'k-misia'k oniah artingi kubangkitan so'k pungome'k han.
11 Lalu, balo nyo misia'k kanu Yesus, ''Ngoniah para ahli Taurat nyono'k kanu Elia harus moni'k tiatn?'' 12 Lalu,
Yesus nytono'k kanu balo nyo, ''Elia memang moni'k lobiah tiatn nya'k puhi'k segala sesuatu. Dan, makiahmah
ngan di'k ni nulis tentakng Nak Sio bahwa Diapm harus joho'k dan nihina? 13 Namun, Ku'k nyono'k kanu bahwa
Elia memang jeh moni'k, dan balo nyo hitah diapm sesuai ngan oniah di'k balo nyo lua, mah di'k ni nulis
tentakng diapm.'' Para Murid Kai Sangup Melepaskan Roh Jahat so'k NyoKemudian, libo Yesus, Petrus, Yakobus,
dan Yohanes bolia'k kanu balo murid, balo nyo honong nyo obia no'k sukulilikng balo murid han, dan para ahli
Taurat sedakng budebat ngan balo nyo. 15 Dan, segera setelah sumua nyo han honong Yesus, balo nyo jodi pojiat
dan sukoduh nya'k han nyambut-Diapm. 16 Lalu, Yesus misia'k kanu balo nyo, ''Oniah di'k sedakng mu'k budebat
ngan balo ahli Taurat han?''17 Nyo di'k bupulua han jawab Diapm, ''Guru, ku'k matn na'k dahi ku'k kanu-Mu'k
karna diapm kuhasuak roh di'k ngado'k diapm bisu. Sutiap kali roh han nguasai diapm, diapm membanting
diapm kanu poyo,k dan diapm nyiluar busa so'k tukua'k diapm, dan mitat jipitn diapm, lalu diapm jodi kuja-kuja.
Ku'k mito'k balo murid-Mu'k kobu roh han, tapi balo nyo kai sangup.'' 19 Dan,Yesus nyawab balo nyo dan nyono'k,
''Hai, generasi di'k kai buiman! kudu oteh agi'k Ku'k harus busama mu'k? kudu oteh agi'k Ku'k harus butahatn
ngan mu'k? Matn nak han kanu-Ku'k!''20 Lalu, balo nyo matn na'k han kanu Yesus. Dan , libo roh han honokng
Yesus, diapm lansokng ngucah-nucah na'k han. Na'k han hobu'k kanu poyo'k dan bugulikng-gulikng ngan tukua'k
di'k kuluar busa. 21 Kemudian, Yesus misia'k kanu pa'k na'k han, ''Jeh kudu oteh hal han jodi kanu diapm?''
Nyawab diapm, ''Libo agi'k nadi'k. 22 Dan, roh han jeh anal nopuah diapm kanu wah opi dan kanu wah pikng
nya'k ngacuarkan diapm. Akan tapi, libo Mu'k dopithija sesuatu, kasihanilah mi'k dan tolokng mi'k.''23 Yesus
nyono'k kanu diapm , ''La'k Mu'k dopit? segala sesuatu mungkin nya'k balo nyo di'k pucaya'k.'' 24 Segera pa'k na'k
han nongis dan buseru, ''Ku'k pucaya'k! toloknglah libo kai pucaya'k ku'k!'' 25 libo Yesus honong bahwa nyo obia
moni'k bupulua ngan copat, Diapm nohuh roh han samel nyono'k kanu diapm, ''Mu'k roh bisu'k dan bangal, Ku'k
hitah mu'k kuluar so'k na'k tia dan yo'k tamo'k agi'k!''26 Setelah makas dan ngucah-ngucah na'k han ngan hebat,
maka roh han kuluar. Na'k han jodi mah nyokobe'k sehingga nyo obia han nyono'k, ''Diapm kobe'k!'' 27 Akan tapi,
Yesus migitn tongan na'k han dan ngado'k mokat, maka na'k han tokit.28 Dan, libo Yesus amo'k kanu wah homing,
balo murid-Diapm misia'k kanu-Diapm todiap, ''Ngoniah mi'k katau'k kobung'i?'' 29 Dan, Diapm nyono'k kanu balo
nyo, ''Jenis tia kai dopit kuluar kucuali ngan doa .'' Yesus Nyono'k Agi'k tentakng Pungome'k-Diapm30 So'k nyih,
Yesus dan balo murid-Diapm obu dan nilalu ahokng Galilea. Dan, Diapm ngo'k odiah di'k tau'k. 31 Sobab, Diapm
sedakng ngajar balo murid-Diapm dan nyono'k kanu balo han, ''Nak Sio akan ninyerah kanu tongan na'k sio, dan
dan balo nyo akan kome'k E. Dan, mosi'k so'k han nikome'k, tohuah onu kemudian Diapm akan mokat.'' 32 Akan
tapi, balo murid kai nimaham han dan gola'k misia'k kanu-Diapm. Budebat tentakng osiah di'k Palikng daeh33

Kemudian, Yesus dan balo murid-Diapm moni'k kanu Kapernaum. Dan, libo Yesus ponai no'k wah homing,
Diapm misia'k kanu balo nyo, ''Oniah di'k ni mu'k nyono'k no'k johatn ji?'' 34 Akan tapi, balo nyo ponai karna wah
johatn balo nyo budebat nyi'k ngan di'k laikng tentakng osiah di'k daeh. 35 Lalu, Yesus guhu'k dan pau dubolas
murid. Dan, Diapm nyono'k nyono'k kanu balo nyo, ''La'k mu'k lua jodi di'k tiatn, mu'k harus jodi di'k kumisikng
so'k sumua dan pulayatn nyo sumua.''36 Kemudian, Yesus pau na'k nadi'k dan ningado'k tokit no'k tudo'k balo nyo.
Dan, samel makap na'k han, Diapm nyono'k kanu balo nyo, 37 ''Osiah di'k nyamut na'k nadi'k tia wa'h odatn-Ku'k,
diapm nyamut Ku'k. Dan, osiah di'k nyamut Ku'k, kai nyamut ku'k, Melaikngkan Diapm di'k ngutus Ku'k.'' Nyo
di'k Kobu Muatn wah Odatn Yesus38 Yohanes nyono'k kanu Yesus, ''Guru, mi'k honong nyo kobu muatn wah
odatn-Mu'k, dan mi'k nohuh hu karna diapm kai ngaje'k yah.'' 39 Akan tapi, Yesus nyono'k, ''Yo'k nohuh hu karna

kadiah di'k tau'k hija perbuatan ajaib wah odatn-Ku'k, dopit saat han gi'k i nyono'k Ku'k.40 Sobab, osiah di'k kai
lawatn yah, biatn no'k pihak yah. 41 Sobab, Ku'k nyono'k di'k kai omatn kanu mu'k, osiah di'k nyilu'k nyi'k cawatn
pikng karna mu'k ngaje'k Kristus, kai akan moyapm upah'ha.'' Tentakng Punyebab Dosa42 ''Dan osiah di'k ngado'k
na'k nadi'k di'k pucaya'k kanu-Ku'k han bubuat dosa, lobiah bai'k diri diapm ni ngatua butuh di'k daeh no'k
hinan dan diapm nimotatn kanu wah lawuat. 43 Dan, la'k tongan mu'k nyobab budosa, takokng lah tongan mu'k
han. lobiah bai'k bagimu'k tamo'k kanu wah pumidiap ngantongan buntung, dari pada ngan du tongan tamo'k
kanu nereka, kanu wah opi di'k kai akan suah pojapm, 44 ahokng di'k sikiat kai akan kobe'k dan opi kai akan
pojapm.45 Dan, la'k kojo'k mu'k ngado'k mu'k budosa, takokng lah kojo'k mu'k han. Lobiah bai'k bagi mu'k tamo'k
kanu pumidiap ngan kojo'k buntung, daripada ngan du kojo'k ni napuah kanu wah neraka, 46 ahokng di'k sikiat
kai akan kobe'k dan opi kai akan pojapm.47 Dan, la'k motih mu'k ngado'k mu,k budosa, cungkillah motihmu'k han.
lobiah bai'k bagi mu'k tamo'k kanu kerajaan Bai Punopo'k ngan nyi'k motih daripada ngan du motih
nilayekngkan kanu wah neraka, 48 ahokng di'k sikiat kai akan kobe'k dan opi kai akan pojapm.49 Sobab, sotiap nyo
akan ningahapm mngan opi . 50 Gahapm han bai'k tapi la'k gahapm han moyapm pumidi'k, makiah cara mu'k
akan ngado'k pidi'k agi'k? Milikilah gahapm no'k wah wua mu'k todiap dan budamailah nyi'k ngan di'k laikng.''

Chapter 10

1Kemudian, Yesus togatn ahokng han dan obu kanu wilayah Yudea dan kanu dipah sungai Yordan. Dan, nyo obia
bupulua kanu diapm agi'k. Dan, mah kebiasaan-Diapm, Diapm ngajar balo nyo agi'k. 2 Kemudian, balo nyo Farisi
kanu-Diapm, dan nya'k cobai Diapm balo nyo misia'k, ''Oniahkah ningado'k omatn bonih menceraikan sau
Diapm?'' 3 Yesus nyawap balo nyo, ''Oniah di'k Musa puhitahkan kanu mu'k?'' 4 Balo nyo nyono'k, ''Musa
ngijetnkan bonih moki surat cerai dan ninyeraikan.''5 Akan tapi, Yesus nyono'k kanu balo nyo, ''Karna kekeras
otimu'k lah, Musa nuliskan puhitah tia kanu mu'k. 6 Akan tapi, sejak permulaan punciptaan, 'Bai Punopo'k
nyiptakan balo nyo dahi dan dayua.7 Karna hanlah, nyo dahi akan togatn nokng ngan ma. 8 Dan, kudua'k a akan
jodi nyi'k dagikng .' Ngan demikian, balo nyo kai agi'k du, melaikngkan nyi'k dagikng. 9 Jodi, oniah di'k jeh Bai
Punopo'k persatukan, yo'k odiah na'k sio di'k misahkan.''10 Kemudian, no'k wah homing, balo murid-Diapm
misia'k agi'k kanu Diapm tentakng hal han. 11Maka, Diapm nyono'k kanu balo nyo, ''Osiah di'k nyeraikan sau'a
dan ngosau agi'k, berbuat zina terhadap sau'a. 12 Dan, la'k sau nyeraikan bonih hi, dan bubonih agi'k, diapm
bubuat zina.'' Yesus Memberkati Balo nak13 Dan, balo nyo matn balo na'k nadi'k kanu Yesus supaya Diapm
nyentuh balo nadi'k han, tapi balo murid negur balo nyo. 14 Namun, libo Yesus honokng'ngi, Diapm jodi nohuh
dan nyono'k kanu balo murid-Diapm, ''adunglah balo na'k nadi'k han moni'k kanu-Ku'k dan yo'k ngalang-ngalang
balo nyo karna Kerajaan Bai Punopo'k adalah pu'k balo nyo mah balo nyo.15 Ku'k nyono'k di'k omatn kanu mu'k,
osiah di'k nyamut kerajaan Bai Punopo'k mah nyo na'k nadi'k, kai akan tamo'k kanu wah'ha.'' 16 Kemudian, Yesus
melu'k balo na'k han, Diapm memberkati balo nyo dan meletakkan tongan-Diapm atas balo nyo. Nyo kaya di'k
Nula'k Ngaje'k Yesus17 Lalu, libo Yesus sedakng nyiapkan nya'k bujalatn, biatn nyo sukuduh kanu-Diapm dan
bulutut no'k jowi-Diapm dan misia'k, ''Guru di'k bai'k, oniah di'k harus ku'k hija nya'k dopit warisan midiap di'k
kekal?'' 18 dan, Yesus nyono'k kanu diapm, ''Ngoniah mu'k nyono'k Ku'k bai'k? Kadiah nyo pun di'k bai'k, kecuali
Bai Punopo'k maih. 19 Mu'k tau'k puhitah-puhitah: 'Yo'k kome'k, yo'k bujiha, yo'k noku, yo'k lakar, yo'k nipu,
hormatlah pa'k dan ma'k mu'k.' ''20 Lalu, nyo han nyono'k kanu-Diapm, ''Guru, ku'k jeh ngaje'k sumua libo ku'k
agi'k mungutn.'' 21 Namun, Yesus honong kanu pumuda han dan naruh kasih kanu diapm, dan nyono'k kanu
diapm, '' nyi'k hal di'k kuha so'k mu'k. obu dan juallah sumua di'k mu'k pu'k,dan nyilu'k kanu nyo musiketn,
maka mu'k akan pu'k harta no'k surga. Lalu, kotu'klah dan ngaje'k Ku'k.'' 22 Namun, perkataan han ngado'k-
diapm susah oti dan diapm obu ngan sedih karna diapm pu'k harta.23 Kemudian, Yesus honokng kulilikng dan
nyono'k kanu balo murid-Diapm, ''Butapa sulit bagi balo nyo di'k kaya nya'k masok Kuhajaan Bai Punopo'k!'' 24

Balo murid terkejut libo pukataan-Diapm. Namun, Yesus nyono'k agi'k kanu balo nyo, ''Hai balo ndak nadi'k
butapa sulit nya'k masok Kuhajaan Bai Punopo'k! 25Lobiah mudah unta maso'k melalui huba jahupm so'kpada
nyo kaya maso'k Kuhajaan Bai Punopo'k26 Balo murid makin pojiat dan nyono'k nyi'k ngan di'k laikng, ''Lalu,
osiah di'k tau'k ninyelamat?'' 27 Yesus honokng kanu balo nyo dan nyono'k, ''bagi na'k sio hal han kai mungkin,
tapi kai bagi Bai Punopo'k. Sobab, sumua sesuatu mungkin bagi Bai Punopo'k.'' Upah Ngaje'k Yesus 28 Petrus mulai
nyono'k kanu Yesus, ''Honong, mi'k jeh togatn sumua sesuatu dan ngaje'k Mu'k!''29 Yesus nyono'k, ''Ku'k nyono'k
di'k omatn kanu mu'k, kadiah nyi'k nyo pun di'k jeh togatn homing, atau balo posi'k di'k dahi, atau balo posi'k
di'k dayua, atau nokng, atau ma, atau balo na'k nadi'k, atau balo mih nya karna Ku'k dan karna Injil, 30 di'k libo
masa tia kai akan himo'k sahatus kali lipat- homing-homing, danbalo posi'k di'k dahi, dan balo posi'k di'k dayua,
dan balo nokng, dan balo na'k nadi'k, dan balo mih, ngan ninyoho'k; dan libo masa di'k akan moni'k, midiap di'k
kekal. 31 Akan tapi, obia nyo di'k tiatn jodi di'k kumisikng, dan di'k kumisikng jodi di'k tiatn.'' Yesus Nyono'k Agi'k
tentakng Pukome'k-Diapm32 Balo nyo sedakng wah pujalatn sima'k kanu Yerusalem dan Yesus bujalatn no'k jowi
balo nyo. Dan, balo nyo merasa takjub, sementara balo nyo di'k ngaje'k-Diapm merasa gola'k. Dan, Yesus bolia'k
matn du bolas murid-Diapm, Diapm mulai nyono'k balo nyo oniah di'k akan terjodi pada-Diapm, 33 kuatn-Diapm
''Honong, yah sedakng sima'k kanu Yerusalem dan NA'k Sio akan ninyerahkan kanu ba'k balo imam dan balo ahli
Taurat. Balo nyo akan ngukupm-Diapm hingga kobe'k dan akan nyerahkan-Diapm kanu balo nyo kai Yahudi. 34

Balo nyo akan ngina-Diapm , dan hucuah-Diapm, dan napar-Diapm, dan kome'k-Diapm. Akan tapi, mosi'k so'k
tohuah onu, Diapm akan bangkit.'' Pumohon Yakobus dan Yohanes35 Kemudian, Yakobus dan Yohanes, balo na'k
Zebedeus, moni'k kanu Yesus dan nyono'k, ''Guru, mi'k lua ngado'k Mu'k hija bagi mi'k oniah di'k mi'k mitok.'' 36

Dan, Yesus nyono'k kanu balo nyo, ''Oniah di'k mu'k lua Ku'k hija bagi mu'k?'' 37 Balo nyo nyono'k kanu-Diapm,
''Izinkan nyo so'k mi'k guhu'k no'k supia'k touh-Mu'k, dandi'k nyi'k no'k kido'k kamiat-Mu'k, wah kemuliaan-
MNu'k.''38 Akan tapi, Yesus nyono'k kanu balo nyo, ''Mu'k katau'k di'k mu'k ho'k mito'k. Sanggupkoh mu'k nyiniap
so'k cawatn di'k harus ku'k nyiniap atau nibabtis ngan babtisan di'k nibabtiskan kanu-Ku'k?'' 39 Balo nyo nyono'k
kanu-Diapm, ''Mi'k sangup!'' Lalu, Yesus nyono'k kanu balo nyo, ''Cawatn di'k Ku'k nyiniap memang mu'k
nyiniap,dan mu'k akan nibabtis ngan babtisan di'k nibabtiskan kanu-Ku'k. 40 Akan tapi, nya'k guhu'k no'k supia'k

touh-Ku'k atau no'k supia'k kamiat-Ku'k, kai hak-Ku'k nya'k nyilu'k'u, tapi ahokng han adalah nya'k balo nyo di'k
jeh ninyiapkan.''41 Ngopikng han, simia murid di'k laikng nohuh kanu Yakobus dan Yohanes. 42 Lalu, Yesus pau
balo nyo dan nyono'k kanu balo nyo, ''Mu'k tau'k bahwa balo nyo di'k ninganggap subagai pemerintah balo nyo
kai Yahudi hija seolah-olah bukuasa atas balo nyo han. Dan, balo petingi balo nyonginya'k kuasa ngi nya'k balo
nyo.43 Namun, kai seharusnya no'k antara mu'k. Subalik ngi, osiah maih di'k lua jodi daeh no'k antara mu'k, harus
jodi pullayatnmu'k, 44 dan osiah maih di'k lua jodi di'k tiatn so'k antara mu'k, harus jodi pulayatn so'k sumua. 45

sobab, Na'k sio pun moni'k kai nya'k nilayatni, tapi nya'k melayatni, dan nya'k nyilu'k nyawa-Diapm subagai
tebusan bagi obia nyo.'' Yesus Puhi'kkan Bartimeus di'k Bokap46 Kemudian, balo nyo sampai no'k Yerikho. Libo
Yesus obu so'k Yerikho busama ngan balo murid-Diapm dan nyo obia, nyo pengemis di'k bokap pu'k odatn
Bartimeus, na'k Timeus, sedakng guhu'k no'k sonikng johatn. 47 Libo diapm ngopikng bahwa biatn Yesus so'k
Nazaret, diapm pun mulai pau dan nyono'k, ''Yesus, Na'k DAud, kasihanilah ku'k!'' 48 Dan, onia nyo nohuh diapm
dan ngado'k diapm ponai. Namun, diapm makitn makas, ''Na'k Daud, kasihanilah ku'k!''49 Lalu, Yesus toga'k dan
nyono'k, ''Pau diapm.'' Dan, balo nyo pun pau nyo bokap han dan nyono'k kanu diapm, ''Analkan otimu'k!
Tokitlah, Diapm pau mu'k.'' 50 Samel nguliah jubahdiapm , nyo bokap han tokit dan moni'k kanu Yesus.51Dan,
Yesus nyono'k kanu ngi, ''Oniah di'k mu'k lua nya'k Ku'k hija nya'k mu'k?'' Nyo bokap han nyawab, ''Rabi, ngado'k
lah ku'k panai honong.'' 52Lalu, Yesus nyono'k kanu ngi, ''Obulah. Imanmu'k jeh nyelamatkan mu'k.'' Mosi'k sok
han, diapm dopit agi'k honokng, dan diapm ngaje'k Yesus bujalatn.

Chapter 11

1 Dan, libo balo nyo ho'k moni'k no'k Yerusalem, nyoma'k Betfage dan Betania, no'k dohi'k Zaitun, Yesus ngado'k
du bolas murid-Diapm, 2 dan nyono'k kanu balo nyo, ''obulah kanu opi'k no'k jowi mu'k, dan la'k jeh mu'k tamo'k
wah'a , mu'k akan dopit 1 golo'k keledai di'k gi'k mungutn di'k ni ngisiat, di'k guatn suah ni ngosia'k nyo.
Lopaskanlah keledai han dan tibatn kotu'k. 3 La'k biatn nyo misia'k kanu mu'k, 'Ngoniah mu'k hijang'i?', sano'k
ngan, ' Punopo'k nginya'k keledai han dan akan copat ngirim agi'k kotu'k.'''4 Lalu, balo nyo obu dan dopit keledai
di'k gi'k mungutn di'k ningisiat no'k mitn, no'k ahokng sopo'k, no'k johatn, lalu balo nyo lopaskan. 5 Balo nyo tokit
no'k nyih misia'k kanu balo nyo han, ''oniah nya'k mu'k lopas keledai han?'' 6Balo nyo han nyawab mah di'k jeh
Yesus nyono'k kanu balo nyo han, an balo nyo han kai nohuh balo nyo han obu.7 Lalu, balo nyo matn keledai han
kanu Yesus, ningono'k bojuh datn no'k somu keledai han, dan Yesus ghu'k no'k somu'ngi. 8 Dan, obia nyo mitar
bujuh datn no'k johatn, dan di'k laikng mitar balo rantikng di'k datn dopit so'k mih. 9 Balo nyo obia di'k bujalatn
no'k jowi dan di'k ngaje'k nyono'k, '' Hosana ! Niberkatilah Diapm di'k moni'k wah odatn Punopo'k. 10

Niberkatilah di'k moni'k kuhajaan Daud, ne'k moyang yah! Hosana, no'k ahokng di'k tingi'k!''11 Kemudian, Yesus
tamo'k kanu Yerusalem dan obu kanu Bai'k Bai Punopo'k . Dan, setelah honokng sukulilikng, Diapm kanu Betania
busama du bolas murid-Diapm karna onu jeh lamat. Yesus Ngutu'k Koyuh Ara 12 Dan, onu babut, libo datn obu
so'k Betania, Yesus nginapm bihia'k.13 Setelah honong bota koyuh ara di'k jeh bu dount so'k oju'k, Diapm obu nyak
honong la'k biant sesuatu di'k tau'k diapm dopit no'k bota koyuh han. Libo Diapm moni'k no'k bota kuyuh han,
Diapm kai dopit oniah-oniah kecuali daunt-daunt sobab libo han kai musim buok ara. 14karna han, Yesus nyono'k
kanu bota kuyuh han, ''yo'k odiah agi'k nyo di'k suah dua'k buo'k so'k mu'k nya'k sulamanya.'' Dan, balo murid-
Diapm ngopikng. Yesus Obu kanu Bait Bai Punopo'k15 Kemudian, balo nyo moni'k no'k Yerusalem. Dan, Yesus
masok kanu Bait Bai Punopo'k dan mulai kobu balo nyo di'k sedakng bujual no'k Bait Bai Punopo'k. Diapm
moliakkan balo meja punukar duet dan balo bangku nyo di'k nyual balo monua'k merpati , 16 dan Diapm kai agi'k
ngijinkan nyo matn balo barakng lalu Bait Bai Punopo'k.17 Kemudian, Yesus ngajar balo nyo dan nyono'k , ''kaikoh
ninulis, 'homing mu'k akan ninyono'k homing doa bagi sumua bangsa' ? Akan tapi, mu'k jeh ngubah jodi ahokng
punoku .'' 18 Dan, balo imam kupala'k dam balo ahli Taurat ngopikng diapm dan balo nyo mogau ca'ra makiah
kome'k-E. Sobab, balo nyo gola'k kanu-ngu karena nyo obia han kagum akan pungajar. 19 Dan, libo onu ho'k
ngohipm, Yesus dan balo murid-Diapm togatn kota han. Dopitlah Imam nok Wah Bai Punopo'k20 Lalu, libo maji
onu libo balo nyo lalu, balo nyo honong bota koyuh ara dik jeh hakai kanu wat a. 21 Petrus sinyiant dan nyono'k
kanu Yesus, ''Rabi, hononglah! bota kuyuh ara di'k mu'k kutuk jeh jodi hakai!''22 Dan, Yesus nyawab balonyo, ''pu'k
lah iman no'k wah Bai Punopo'k . 23 Ku'k nyono'k di'k omant kanu mu'k, osiah nyono'k ngado'k kanu gunung tia,
'mokatlah dan nimoraknglah kanu wah lawuat,' dan kadiah keraguan no'k wah otingi, tapi caya'k bahwa oniah
di'k ni nyono'k akan jodi, maka hal han akan jodi kanungi.24 Sobab han, Ku'k nyono'k kanu mu'k, oniah di'k mu'k
doakan damn mito'k, pucayaklah bahwa mu'k jeh himo'k o, maka hal han akan ninyilu'k kanu mu'k. 25 Dan,
apabila mu'k tokit dan budoa, ampunilah la'k mu'k ngono'k suatu nya'k nyo, supaya Pa'k mu'k di'k odiah no'k
surga akan ngampunt sugala kusalahan mu'k. 26Namun, la'k mu'k kai ngampunt, Pa'k mu'k di'k no'k surga gi'k i
akan ngamputn sumua kusalahn mu'k.'' Pumimpint Yahudi Misia'k tentakng Kuasa Yesus27 Kemudiant, balo nyo
moni'k agi'k kanu Yerusalem. Sementara Yesus bujalant no'k Bait Bai Punopo'k, balo imam kupala'k, balo ahli
Taurat, dan balo nyo mutuih Yahudi moni'k kanu-ngi. 28Dan, balo nyo ,''Ngan kuasa oniah Mu'k hijakan balohal
han, atau osiah di'k nyilu'k-Mu'k kuasa nya'k hijangi?''29 Yesus nyono'k kanu balo nyo, ''Ku'k akan misia'k kanu
mu'k. Nyawablah Ku'k, bauh Ku'k akan nyono'k lanu mu'k ngan kuasa oniah Ku'k hija balo hal han. 30 Oniahkoh
babtisan Yohanes buasal so'k Surga atau na'k sio? Nyawablah Ku'k!''31 Balo nyo bupokat nyi'k ngan di'k laikng
nyono'k, ''La'k yah nyawab, 'So'k surga,' Diapm akan nyono'k, 'Lalu, ngoniah mu'k kai pucaya'k kanungi?' 32 Akan
tapi, la'k yah nyawab, 'So'k na'k sio'?'' Para pumimpint han gola'k kanu nyo obia karna balo nyo sumua ngangap
bahwa Yohanes omant nyo nabi. 33 Karna han, balo nyo, nyawab Yesus, ''Mi'k kadiah tau'k.''

Chapter 12

1 Lalu, Yesus mulai nyono'k kanu balo nyo wah balo purumpamaan. ''Odiah nyo di'k buusaha kubotn angur.
Diapm mangun pigo ngado'k kulilikng, dan nguciah subuah huba nya'k ngapiat angur, dan mangun subuah
menara pungawas. Kumudian, diapm nyewakan kanu kuli-kuli kobutn dan obu kanu negri nyo. 2 Libo musipm
panen, diapm ngirim nyo pulayatn kanu para kuli kobutn han nya'k himo'k so'k balo nyo hasil kobutn angurnya. 
3 Akan tapi, balo nyo dokiap pulayatn han, dan nimokua, lalu ngado'k obu ngan tongan hampa.4Karna han, diapm
ngirim agi'k pulayatn laikng kanu balo nyo, dan balo nyo mokua ba'k a, dan ni ngado'k ngan cara di'k mongin. 5

Lalu, diapm ngiripm pulayatn laikng dan balonyo kome'k e. Hal tia jodi kanu obia di'k laikng, subagian ni mokua,
dan subagian nikome'k.6 Pumilik kobutn han agi'k pu'k nyi'k agi'k, yaitu na'k di'k ningaseh. Kumisikng, diapm
ngiripm na'k a hankanu balo nyo dan nyono'k, 'Balo nyo akan ngormati na'k ku'k.' 7Akan tapi, para kuli kubotn
han nyono'k nyi'k ngan di'k laikng, 'Tia adalah puwaris'i. Boh, yah kome'k diapm dan warisan akan jodi pu'k
yah.'8 Lalu, balo nyo dokiap, dan kome'k e, lalu ni nyampa'k kanu kuluar kobutn angur. 9 Oniah di'k akan ni
hijakan di'k pu'kkubotn angur han? Diapm akan moni'k dan kome'k balo kuli han dan nyilu'k kubotn angur
dipam kanu di'k laikng.10 Guatn suahkoh mu'k maca ayat KItab Suci tia: 'Botuh di'k ni motatn oleh tukakng, jeh
jodi botuh punyuru. 11Tialah nimuat Punopo'k, dan nimuat tia ajaib no'k motih yah'?'' 12 Kumudian, balo nyo
buusaha nya'k dokiap a, tapi balo nyo gola'k kanu nyo obia karna balo nyo tau'k bahwa Yesus nyono'k
purumpamaan han nya'k balo nyo. Lalu, balo nyo togatn Yesus dan obu. Tentakng Mayar Pajak13 Kemudian, balo
nyo ngado'k moni'k kanu Yesus balo nyo Farisi dan balo nyo Herodian nya'k nyebak Diapm ngan pukataan-
Diapm todiap. 14 Balo nyo moni'k dan nyono'k kanu Yesus, ''Guru, mi'k tau'k bahwa Mu'k odu'k dan kai puduli
ngan owa nyo laikng. Sobab, Mu'k kaihonong punampilan nyo tapi ngajarkan johatn Bai Punopo'k di'k susuai
ngan di'k odu'k. omatn koh mayar pajak kanu kaisar atau kai?'' 15 Haruskoh mi'k mayar atau haruskoh mi'k kai
mayar? Akan tapi Yesus, jeh tau'k oti balo nyo, Diapm nyono'k kanu balo nyo,''Ngoniah mu'k cobai Ku'k? Matn
kanu-Ku'k 1 Dinar dan aduknglah Ku'k honongngi.''16 Lalu, balo nyo matn, dan Yesus nyono'k kanu balo nyo,
''Gamar dan tulisan osiah tia?'' Balo nyo nyawab-Diapm, ''Gamar dan tulisan kaisar.'' 17 Kumudian, Yesus nyono'k
kanu balo nyo, ''Jilu'klah kanu kaisar hal-hal di'k jodi pu'k kaisar dan kanu Bai Punopo'k hal-hal di'k jodi pu'k Bai
Punopo'k.'' Dan, balo nyo heran kanu Yesus. Pumisia'k Nyo Saduki nya'k Nyebak Yesus18 Lalu, balo nyo Saduki ,
di'k nyono'k bahwa kadiah kubangkitan, moni'k kanu Yesus dan misia'k kanu-Diapm, kuatn balo nyo, 19 ''Guru,
Musa nulis kanu yah bahwa la'k nyo, di'k pu'k posi'k di'k dahi, kobe'k dan togatn sau'u, tapi kai togatn na'k, posi'k
di'k dahi han harus pungantetn janda han dan moki kutuhutn nya'k posik'i.20 Biatn ju'k nyo buposi'k. posi'k di'k
tiatn ngosau, dan la'k diapm kobe'k, diapm kai togatn kutuhutn. 21Lalu, posi'k di'k kudua'k pungantetn ngan
dayua han, dan kobe'k dan kobe'k tanpa togatn kutuhutn. mahan gi'k i ngan posi'k di'k kutohuah. 22Dan, kadiah
so'k ju'k buposi'k han di'k togatn na'k. Mosi'k so'k sumua, dayua han ngaje'k kobe'k. 23 libo onu kubuangkitan, libo
balo nyo bangkit, jodi sau osiah koh dayua han? Sobab , ju'k buposi'k han jeh jodikan sau.''24 Yesus nyawab balo
nyo, '' Kaikoh tialah alasan mu'k jodi monyapm, karna mu'k kai ngerti Kitab Suci ataupun kuasa Bai Punopok? 25

Sobab, libo balo nyo bangkit so'k antara nyo kobe'k, balo nyo kadiah di'k ngawtn ataupun ningawetn, tapi balo
nyo jodi mah para malaikat no'k Surga.26 Tentakng balo nyo kobe'k di'kni bangkit, kadiah koh mu'k maca wah
kitab Musa, libo ahokng di'k aliat, makiah cara Bai Punopo'k nyono'k kanungi, 'Ku'k adalah Bai Punopo'k
Abraham , dan Bai Punopo'k Ishak, dan Bai Punopo'k Yakub'? 27 Diapm kai Bai Punopo'k nyo kobe'k, tapi Bai
Punopo'k nyo di'k midiap . Mu'k omatn-omatn sesat!'' puhitah di'k palikng pontekng28 Kemudian, biatn so'kahli
Taurat moni'k dan ngopikng balo balonyo budebat. Libo diapm honokng bahwa Yesus jeh nyawab balo nyo ngan
bai'k, maka diapm misia'k kanu Yesus, ''Pihitah kiah di'k palikng pontekng so'k sumua? 29 Yesus nyawab, ''Ukupm
di'k palikng utama adalah: 'Kapikng, hai balo nyo Israel ! Punopo'k Bai Punopo'k yah adalah hanya nyi'k
Punuopo'k. 30 Dan, Kasihilah Punonopo'k Bai Punopo'k mu'k ngan sugenap otimu'k, dan ngan sugenap jiwa mu'k,
dan ngan sugenap piker mu'k dan sugenap kukuatatn mu'k.' 31Dan, di'k kudua adalah:'Kasihilah susama mu'k
mah wua'a mu'k mai'h .'kadiah ukupm di'k lobiah daeh so'k tia.''32 Lalu, Ahli Taurat han nyono'k kanu Yesus,
''Mu'k omatn, Guru. Mu'k omatn ngan nyono'k bahwa Diapm han nyi'k, dan kadiah di'k laikng selaikng Diapm. 33

Dan, ngasihi-Diapm ngan sugenap pungertian, dan ngan sugenap pungertian, dan ngan sugenap kukuatatn, serta
ngasihi susama sepertiwua todiap, memang lobiah pontekng so'k sumua kurban ninicual dan pusembahan .'' 34

Kumudian, libo Yesus honong bahwa nyo han nyawab ngan bijak, Diapm nyono'k kanu'ngi, ''Mu'k kai oju'k so'k
kerajaan Bai Punopo'k.'' Sesudah han, kadiah agi'k nyo di'k buhani misia'k kanu Yesus. Kristud adalah Punopo'k35

Dan, samel ngajar no'k Bait Bai Punopo'k, Yesus nyono'k, ''Makiahmah'a tau'k balo ahli Taurat nyono'k bahwa
Kristus adalah na'k Daud? 36 Daud todiap nyono'k no'k wah Roh Kudus, 'Punopo'k nyono'k kanu Tuanku'k:
Guhu'klah no'k supiak touh-Ku'k, sapai Ku'k ngono'k balo musuh-Mu'k no'k sigatn kojo'k-Mu'k.' 37 Daud todiap

nyono'k Kristus subagai 'Punopo'k'. Jodi, makiahmah'a mungkin Kristus adalah na'k'a?'' Dan, nyo obia ngopikng
ngan sonang. Sikap kanu Balo Ahli Taurat38 Wah pungajaratn-Diapm, Yesus nyono'k, ''bujagalah kanu balo Ahli
Taurat,di'k anal bujalatn nya'k jubah omuh dan anal himo'k salapm punghormatan no'k wah ahokng umum, 39

dan, pu'k ahokng guhu'k terhormat no'k sinagoge-sinagoge dan balo ahokng kuhormatan wah pujamuan-
pujamuan. 40 Balo nyo di'k noku homing-homing balo janda dan subagai dalih budoa di'k omuh. Balo nyo akan
himo'k ukum di'k lobiah obat.'' Pusembahan Sujati41 Kemudian, Yesus guhu'k buhadap ngan kotak pusembahan
dan ngamat balo nyo di'k nyilu'k duet kanu wah kota'k pusembahan han. Obia nyo kaya di'k nylu'k wah jumlah
daeh. 42 Kemudian, nyo janda musiketn moni'k dan nyilu'k du kipekng duet logam, di'k sunilai ngan 1 sen .43 Lalu,
Yesus pau balo murid-Diapm dan nyono'k kanu balo nyo, ''Ku'k nyono'k di'k omatn kanu Mu'k, Janda musiketn
tia jeh nyilu'k lobiah obia kanu wah kota'k pusembahan han so'k sumua nyo laikng. 44 sobab, balo nyo sumua
nyilu'k so'k kulimpahan balo nyo, tapi janda musiketn han, nyilu'k so'k kumusiketn'a, nyilu'k sumua di'k diapm
pu'k yaitu sumua nafkah'a.''

Chapter 13

1 Lalu, libo Yesus togatn Bait Bai Punopo'k, tosat nyo murid-Diapm nyono'k kanu-Diapm, ''Guru, honong butapa
indah balo botuh dan butapa indah balo bangunan tia!'' 2 Dan, Yesus nyawab, ''Oniahkoh mu'k honong Balo
bangunan di'k megah tia? Kadiah nyi'k botuh pun di'k akan motia'k no'k somu botuh laikng ngi di'k kai akan
niroboh.'' Awal Mula Penderitaan3 Dan, sementara Yesus sedakng guhu'k no'k somu Dohi'k Zaitun di'k ngadap
Bait Bai Punopo'k, Petrus dan Yakobus, dan Yohanes, dan Andreas misia'k kanu Yesus todiap, 4 ''Nyono'k mi'k,
natn hal-hal han akan jodi, dan oniah di'k jodi tana oniah sumua han akan sugera buakher?''5 Lalu, Yesus mulai
nyono'k kanu balo nyo, ''bulubahlah agar kadiah nyo di'k nyesatkan mu'k. 6 Obia nyo akan moni'k wah odatn-
Ku'k, Kuat'n, 'Ku'klah Diapm.' Dan, balo nyo akan nyosatkan obia nyo.7 Libo mu'k ngopikng tentakng peperangan
dan buhita-buhita tentakng perang, yo'k gola'k. Hal-hal tia harus jodi, tapi akhir so'k sumua guatn jodi. 8 Sobab,
bangsa akan bangkit lawatn bangsa, dan kuhajaan lawatn kuhajaan. Akan jodi gempa bumi no'k bubagai
ahokng; akan odiah bihia'k. Tialah pumulaan so'k rasa monapm buna'k.9 Namun, jagalah wua mu'k. Sobab,
balonyo akan nyerahkanmu'k kanu pungadilan, dan mu'k akan nimokua no'k sinagoge-sinagoge dan mu'k akan
tokit no'k hadapn Sanhedrin dan balo haja karna Ku'k, subagai kusaksian bagi balo nyo. Dan, Injil harus lobiah
dahulu ninyono'k kanu sumua bangsa.11Dan, libo balo nyo matn mu'k dan nyerahkanmu'k, yo'k lah gola'k ngan
oniah di'k harus mu'k nyono'k, tapi nyono'klah oniah di'k nikarunikasn kanu mu'k saat han karna kai mu'k di'k
nyono'k, melaikngkan Roh Kudus. 12 Dan, nyo saudara akan nyerahkan posikngi pada kobe'k, dan pa'k kanu na'k
a. Balo na'k akan bagkit lawatn nyo mutuh diapm dan nikome'k. 13Dan, mu'k akan nibenci oleh sumua nyo karna
nama-Ku'k. Akan tapi,nyo di'k totap butahatn sapai akhir akan ninyelamatkan.'' Hal Be'k di'k Nyobabkan
Kehancuran14 ''Namun, libo mu'k honong pungore'k tokit no'k ahokng, balo nyo di'k odiah no'k Yudea harus obu
kanu dohi'k. 15 Nyo di'k ponai no'k atap homing yo'k mono'k atau tamo'k kanu wah homing nya'k ngeluarkan
oniah pun so'k wah homing ngi. 16 Dan, nyo di'k ponai no'k mih, yo'k bolia'k nya'k monu jubah a.17 Celakalah balo
nyo di'k sedakng biti'k dan balo nyo di'k sedakng cuk'ng balo na'k nadi'k libo onu-onu han. 18 Budoalah agar hal-
hal tia kai jodi libo musim colap. 19 Sobab, libo onu-onu han akan jodi libo punyoho'k daeh di'k gutn suah jodi
sejak punojih ninyipta, di'k Punopo'k nyipta sapai tia, dan kai akan suah terjodi agi'k. 20 Dan, la'k Punopo'k kai
ngado'k copat onu-onu han, kai akan odiah nyo pun di'k ninyelamat. Akan tapi, demi di'k nimiliah, di'k jeh
Diapm miliah, Diapm ngado'k copat onu-onu han.21 Kumudian, lak odiah nyo di'k nyono'k kanu mu'k, 'Honong,
Kristus odiah no'k tia!' Atau, 'Honong, Diapm odiah no'k nyih!' yo'k pucaya'k. 22Sobab, mesias-mesias palsu dan
nabi-nabi palsu akan bangkit dan nyono'k tana-tana dan kuajaiban-kuajaiban nya'k nyesatkan, la'k mungkin,
bahkan nyo-nyo pilihan. 23 Waspadalah! Ku'k jeh nyono'k sumua tia kanu mu'k di'k tiatn.24 Namun, libo onu han,
setelah jodi masa punyoho'k han, 'Motih suhonuh akan jodi piti'k, dan buatn kai akan businar . 25 Balo bintakng
akan hobu'k so'k honyiatn, dan balo kuasa no'k honyiatn akan ni ngucah.'' na'k sioho'k moni'k 26 ''Kemudian, balo
nyo akan honong Na'k Sio moni'k so'k wah awatn ngan kuasa dan kumuliaan di'k daeh . 27 Lalu, Diapm akan
ngado'k balo malaikat dan mulua di'k ni miliah so'k ku pat arah motih bahat, so'k balo ujokng bumi sapai kanu
balo ujokng honyiatn.28 ''Bulajarlah so'k purumpamaan bota koyuh ara: libo datn koyuh jeh hangiatn dan balo
doutn kuluar, maka mu'k tau'k bahwa musim lotiap jeh soma'k. 29 Mahan gi'k ngan mu'k, la'k mu'k honong hal-
hal tia mayan, ketahuilah bahwa Diapm jeh soma'k, no'k ambang mitn.30 Ku'k nyono'k di'k omatn kanu mu'k,
generasi tia kai akan bulalu sapai sumua tia jodi. 31 Honyiatn dan poyo'k akan bulalu, tapi firman-Ku'k kai akan
suah bulalu.'' Waspada dan Bujaga-jagalah 32 ''Akan tapi, tentakng onu atau jam han, kadiah nyo pun di'k tau'k,
kai gi'k i balo malaikat no'k surga, bahkan kai gi'k i Nak sio, hanya Pak.33Waspadalah, bujaga-jagalah. Sobab, mu'k
kai tau'k natn waktu akan moni'k. 34 hal tia mah nyo di'k sedakng bujalatn oju'k. Libo diapm togatn homing dan
nyilu'k kuasa kanu balo pulayatn, ngan kijangi masekng-masekng, dan gi'k i hitah nyaga mitn ny'k totp bujaga-
jaga.35 Karna han, bujaga-jagalah karna mu'k kai tau'k nan tuan homing han akan moni'k, mihinu tia, atau tudo'k
ngohipm, atau libo yap bukoko'k, atau maji-maji komokng, 36 yo'k sapai diapm ngojuat moni'k dan honong mu'k
sedakng bis. 37 Oniah di'k Ku'k nyono'k kanu mu'k tia, Ku'k nyono'k kanu sumua nyo: 'Bujaga-jagalah!'''

Chapter 14

1 Onu Raya Paskah dan Onu Raya Roti Kai Buhagi bulansokng du onu agi'k, balo imam kupala'k dan ballo ahli
Taurat sedakng mogau cara nya'k dokiap Yesus ngan lakar dan kome'k-Diapm. 2 Sobab, balo nyo nyono'k, ''Yo'k
sulama onu raya agar yo'k biatn nyo budohuh no'k antara nyo opi'k.'' Yesus Diurapi ngan Minya'k Narwastu3

Sementara Yesus odiah no'k Betania, no'k homing Simon si kusta, libo sedakng guhu'k no'k meja nya'k dua'k,
moni'klah nyo dayua ngan subuah guci ci'k so'k pualam bubih minya'k wangi so'k narwastu di'k murni dan
mahal. Diapm mohuah guci han dan ninyibuah kanu somu ba'k Yesus. 4 Akan tapi, biatn nyo di'k nyono'k ngan
kesal nyi'k ngan di'k laikng, ''Ngoniah kosi'k minyakng wangi mah tia? 5 sobab, minyakng tia tau'k ninyual 300
dinar lobiah dan dopit ninyilu'k kanu nyo musiketn.'' Dan, balo nyo pun nohuh dayua han.6 Namun, Yesus
nyono'k, ''Adung diapm.Ngoniah mu'k nyusahkan diapm? Diapm jeh hija di'k bai'k bagi-Ku'k. 7 sobab, mu'k selalu
biatn nyo musiketn busama mu'k, dan nan mu'k lua, mu'k tau'k hija koyuh di'k bai'k bagi balo nyo. Akan tapi,
mu'k kai akan sulalu pu'k Ku'k. 8 dayua tia jeh hija oniah di'k diapm tau'k. Diapm mengurapi wua-Ku'k lobiah tian
nya'k ningubur. 9 Ku'k nyono'k kanu mu'k di'k omatn, no'k kiah Ijil dinyono'k no'k sumua dunia, oniah di'k jeh
nihija dayua han akan ninyono'k subagai pungingat akan diap.'' Rencana Yudas nya'k Buhianat10 Kemudian,
Yudas Iskariot, nyi'k so'k du bolas murid, obu kanu balo bak imam nya'k nyerakan Yesus kanu balo nyo han. 11

Libo balo nyo han ngopikng, balo nyo anal wang'i dan bujanyi nyilu'k Yudas duet. Karna han, Yudas mogau
kesempatan di'k bai'k nya'k nyerahkan-Diapm. Hidangan Paskah12 Libo onu punojih onu Raya Roti Kai Buhagi,
libo balo nyo ngurbankan na'k domba Paskah , balo murid Yesus misia'k kangu-Ngi, ''Kokiah koh Mu'k lua mi'k
nya'k mi'k obu nyiapkan bagi Mu'k dua'k Paskah?'' 13 Lalu, Diapm ngado'k du bolas murid-Diamp dan nyono'k
kanu balo nyo, ''Obulah kanu kota, dan nyo dahi di'k sedakng matn kendi bu bih pikng akan kanumu'k.
Ngajeklah diapm, 14 dan kokiah diapm tamo'k, sano'klah kanu di'k pu'k homing, 'Guru nyono'k: No'k kiahkoh
ruangan ahokng Ku'k dopit dua'k Paskah busama balo murid-ku'k?'15 Lalu, diapm akan nyono'k kanu mu'k
ahokng ruang di'k daeh no'k lotekng di'k jeh buperabot dan siap sedia. siapkanlah pumakatn nya'k yah no'k
nyih.'' 16 Kemudian, balo murid obu dan monik no'k kota. no'k nyih, balo nyo dopit ahokng mah di'k Yesus
nyono'k kanu balo nyo han, lalu balo nyo han nyiapkan Paskah.17 Libo onu ngohipm, moni'klah Yesus busama du
bolas murid, 18 Dan, libo waktu balo nyo sedakng gohu'k dan dua'k, Yesus nyono'k, '' Ku'k nyono'k di'k omatn kanu
mu'k, biatn no'k antara mu'k, di'k sedakng dua'k busama ngan Ku'k, akan hianati-Ku'k.'' 19 Balo nyo mulai
ningado'k sedih dan nyono'k kanu-Ngi nyi'k demi nyi'k, ''Pasti kai ku'k,kan?''20 Yesus nyono'k kanu balo nyo,
''Diapm adalah nyi'k so'k du bolas murid, nyo di'k cilip roti busama Ku'k no'k wah mako'k. 21 Sobab, Na'k Sio akan
obu, mah di'k jeh ninulis tentakng Diapm, tapi culakalah nyo di'k oleh Na'k Sio nihianat! Akan lobiah bai'k bagi
nyo han la'k diapm kai suah nilosiat.'' Pungingat akan Wua dan Doyo'k Kristus22 Libo balo nyo sedakng dua'k,
Yesus monu roti dan setelah niberkat, Diapm hoca'k-hocak dan ninyilu'k kanu balo nyo, samial nyono'k,
''Tanulah, tia wua-Ku'k.'' 23 Dan, Diapm monu cawatn, dan nyucap syukur. Diapm nyilu'k kanu balo nyo , dan balo
nyo nyiniap so'k cawatn han. 24 Lalu, Yesus nyono'k kanu balo nyo, '' Tia lah doyo'k-Ku'k, doyo'k pujanjian , di'k
ninyilu'k bagi obia nyo. 25 Ku'k nyono'k kanu mu'k di'k omatn, Ku'k kai akan nyiniap agi'k hasel buo'k so'k koyuh
anggur, sapai libo onu ku'k nyiniap anggur di'k bauh no'k wah Kerajaan Bai Punopo'k.''26 Setelah bunyanyi
subuah lagu rohani, Balo nyo pun obu kanu Dohi'k Zaitun. Balo murid Yesus akan Togatnkan-Diapm 27 kemudian,
Yesus nyono'k kanu balo nyo, ''Mu'k sumua akan togatn Ku'k, karna biatn ninulis, 'Ku'k akan nyerakng gembala,
dan balo domba han akan popar-popar.'28Akan tapi, la'k Ku'k jeh nibangkit, Ku'k akan obu kanu Galilea tiatn so'k
mu'k.'' 29 Namun, Petrus nyono'k kanu-Diapm, ''La'k sumua balo nyo togatn-Mu'k, tapi ku'k kai.''30 Dan, Yesus
nyono'k kanu ngi, ''Ku'k nyono'k di'k omatn kanu mu'k, ngohipm tia, sebelum yap jago bukokok du kali, mu'k
akan nyangkal ku'k tohuah kali.'' 31 Akan tapi, Petrus nyawap, ''sukalipun ku'k harus kobe'k busama Mu'k!'' Dan,
balo nyo sumua nyono'k hal di'k sama. Yesus no'k Taman Getsemani32 Kemudian, moniklah balo nyo no'k suatu
ahokng bunama Getsemani, dan Diapm nyono'k kanu balo murid-Diapm, ''Guhu'k lah no'k tia sementara Ku'k
budoa.'' 33 Dan, Diapm matn serta Petrus, dan Yakobus, dan Yohanes busama-Diapm, dan mulai jodi sangat gola'k. 
34 Lalu, kuatn-Nya kanu balo nyo, ''jiwa-Ku'k mah sodih, bahkan sapai ho'k kobe'k. Totaplah ponai no'k tia dan
bujaga-jagalah.''35 Maka, setelah oju'k ci'k, Diapm busujud no'k somu poyo'k dan budoa, la'k mungkin, saat han
bulalu so'k kanungi. 36 Dan, Diapm nyono'k, '',Pak, sumua sesuatu mungkin bagi-Mu'k. Tanulah cawatn tia so'k-
Ku'k. Namun, kai owa Ku'k nikehendak, melaikngkan oniah di'k mu'k kehendaki.''37 Kemudian, Diapm moni'k
agi'k dan honong balo murid-Diapm sedakng bis, dan Diapm nyono'k kanu Petrus,''Simon, ngoniah mu'k bis?
kitau'k koh mu'k bujaga-jaga sulama nyi'k jamp? 38 Bujaga-jagalah dan budoa supaya mu'k kai hobu'k kanu wah
pencobaan. Roh memang penurut, tapi dagikng lomah.'' 39 Dan agi'k, Diapm obu dan budoa ngan nyono'k hal di'k
samah.40 Dan agi'k, Diapm moni'k dan honong balo nyo sedakng bis karna motih balo nyo ngatua'k, dan balo nyo

kai tau'k harus nyawab oniah kanu-Diapm. 41 Sesudah han, Yesus moni'k kutohuah kalingi dan nyono'k kanu balo
nyo, ''Mu'k agi'k bis dan buistirahat? cukup, saatnya jeh moni'k. Honong, Nak sio ninyilu'k kanu tongan nyo-nyo
budosa . 42 Mokatlah, boh yah obu. Honong, di'k nyilu'k Ku'k jeh soma'k.'' Yesus Nidokiap43 Segera sesudah han,
sementara Yesus agi'k ngomong, Yudas,nyi'k so'k du bolas murid, moni'k busama nyo obia ngan podakng dan
tameng, niutus imam-imam kupala'k, balo ahli Taurat, dan balo tua bangsa Yahudi. 44 Diapm di'k nyerahkan jeh
nyilu'k balo nyo suatu tana, kuat'n, ''Nyo di'k akan ku'k cium, Diapmlah nyo ngi. Dokiap Diapm dan tibat'n Diapm
obu so'k pungawas.'' 45 Dan, libo Yudas moni'k, diapm segera nyoma'k Yesus dan nyono'k, ''Rabi!'' Lalu, diapm
ciupm Yesus. 46 Kemudian, Balo nyo migit'n Yesus dan dokiap-Diapm.47 Namun, Nyi'k so'k balo nyo tokit, monu
podakng diapm dan nyerang pulayan Imam Daeh , lalu nokokng koping ngi. 48 Dan, Yesus nyono'k kanu balo nyo,
''Oniah mu'k moni'k ngan podakng dan tameng nya'k doliap Ku'k mah nyo punoku? 49 Tiap onu, Ku'k busama
ngan mu'k no'k Bait Bai Punopo'k samel ngajar, tapi mu'k kai nokiap Ku'k. Namun, hal tia terjodi supaya Kitab
Suci dopit nigenapi.'' 50 Kemudian, balo nyo sumua togat'n-Diapm dan obu.51 Odiah nyo pemuda di'k ngaje'k Yesus,
hanya ngonya'k kaikng lenan no'k wua ngi. Dan, balo nyo dokiap diapm, 52tapi diapm togatn kaikng lenan han
dan obu ngan lanyau. Yesus Nihakimi Pumipin Yahudi53 Kemudian, balo nyo matn Yesus kanu Imam Daeh. Dan,
sumua kutua imam, dan balo nyo mutuh, dan balo ahli Taurat bupulua busama. 54 Dan, Petrus ngajek Yesus so'k
oju'k, sapai kanu halaman homing Imam Daeh. No'k nyih, diapm guhu'k busama balo pungawal samel nyinuah
no'k opi.55 Balo ba'k Imam dan sumua Mahkamah Agama terus mogau kesaksian nya'k lawatn Yesus supaya balo
nyo dopit kome'k-Diapm, tapi balo nyo kai dopit oniah-oniha. 56 Sobab, obia nyo lakar nya'k lawatn-Diapm, tapi
kesaksian balo nyo kai susuai nyi'k ngan di'k laikng.57 Kemudian, biatn nyo tokit dan nyilu'k kesaksian lakar
Yesus, kuatn, 58 ''Mi'k ngopikng Diapm nyono'k, 'Ku'k akan huhuah Bait Bai Punopo'k nih nyo moki, dan tohuah
onu , Ku'k akan moki'ngi di'k laikng, di'k kai ni moki ngan tongan. '' 59Namun, nya'k hal tia pun kesaksian balo nyo
kai susuai nyi'k ngan laikng.60 Lalu, Imam daeh tokit no'k tudo'k-tudo'k balo nyo dan misia'k kanu Yesus, ''Kadiah
koh Mu'k nyilu'k jawaban kanu balo nyo di'k busaksi lawatn-Mu'k?'' 61 Akan tetapi, Diapm totap ponai dan kai
nyawab. Imam daeh misia'k agi'k kanu Yesus dan nyono'k, ''Omatn koh Mu'k Mesias , Na'k Bai Punopo'k di'k
Nimuji?'' 62 Dan, Yesus nyono'k, ''Ku'k lah Diapm, dan mu'k akan honong Nak Sio guhu'k no'k supia'k touh Di'k
Mahakuasa dan moni'k busama ngan awan-awan no'k honyiatn.''63 Lalu, samel ngujat jubah'ha, Imam daeh
nyono'k, ''Ngoniah yah agi'k nginya'k saksi agi'k? 64 Mu'k jeh ngopikng pungolo'k. Oniah keputusan mu'k?'' Dan,
balo nyo sumua hukum-Diapm ngan hukuman kobe'k. 65 Balo nyo mulai hucuah Diapm, dan nitiap jowi-Diapm,
dan napar-Diapm, dan nyono'k kanu-Diapm, ''Bunubuatlah !'' Balo pungawal himo'k-Diapm ngan ninapar-Diapm.
Petrus Kai Ngaku'k Yesus66 Dan, sementara Petrus agi'k ponai no'k sigatn jowi homing Imam Daeh, biatn na'k
buah di'k dayua Imam Daeh moni'k. 67 Dan, honong Petrus sedakng nyinuah, na'k buah han honong diapm dan
nyono'k, ''Mu'k busama Yesus, Nyo Nazaret han.'' 68 Namun, Petrus kai ngaku'k samial nyono'k, ''Ku'k kai tau'k
dan kai tau'k oniah di'k mu'k nyono'k.'' Lalu, diapm obu kanu mitn, dan yap jago bukokok.69 Na'k buah di'k dayua
han honong Petrus sukali agi'k dan mulai nyono'k agi'k kanu balo nyo di'k tokit, ''Nyo tia adalah nyi'k so'k balo
nyo han.'' 70 Akan tetapi, Diapm kai ngaku'k agi'k. Dan, kai oteh so'k han, balo nyo tokit nyono'k agi'k kanu Petrus,
''Mu'k pasti nyi'k so'k balo nyo han karena mu'k nyo Galilea.''71 Namun, Diapm mulai ngutu'k dan busupah, ''Ku'k
kai kinal nyo di'k mu'k nyono'k!'' 72 Mosi'k so'k han, yap jago bukokok du kali dan Petrus sinyiatn akan oniah di'k
jeh Yesus nyono'k kanu diapm, ''Guatn yap jago bukokok du kali, mu'k akan kai ngaku'k Ku'k tohuah kali.'' Lalu,
Petrus kai dopit nahan tongis.

Chapter 15

1 Maji komokng, balo ba'k imam bupulua ngan balo nyo mutuh, dan balo ahli Taurat, busama sumua Sanhedrin.
Dan, balo nyo ngisiat Yesus, matn-Diapm obu, dan nyilu'k-Diapm kanu Pilatus. 2 Lalu, Pilatus misia'k kanu-Diapm,
''Omatn Koh Mu'k Haja nyo Yahudi?'' Dan, Diapm nyawab, ''Mu'k di'k nyono'k-o.'' 3 Mosi'k so'k han, balo ba'k
imam nuduh Yesus nonuh.4 Dan, Pilatus misia'k kanu-Diapm, ''ngoniah mu'k kai nyawab? Honong, jeh obia
tuduhan balo nyoi nya'k lawatn-Mu'k.'' 5 Akan tapi, Yesus kai agi'k nyawab sehingga Pilatus nyahuah. Yesus dan
Barabas6 Libo Onu Raya Paskah, Pilatus biasa mebas bagi balo nyo, nyo tahanan di'k balo nyo mito'k. 7 Dan, biatn
nyo pu'k odatn barabas jeh ni nahatn busama balo pemberontak di'k kome'k no'k subuah pemberontakan. 8 Nyo
obia moni'k dan mulai mito'k kanu Pilatus nya'k hija mah kebiasaan di'k diapm hija bagi balo nyo han.9 Dan,
Pilatus nyawab balo nyo ngan nyono'k, ''Omatnkoh mu'k lua ngado'k ku'k lopaskan nya'k mu'k Haja nyo Yahudi
tia?' 10 Sobab, diapm tau'k bahwa balo ba'k imam jeh nyilu'k Yesus karna be'k owa. 11 Akan tapi, balo bak imam
malah ngado'k balo nyo obia agar mito'k Pilatus lopas Barabas.12 Lalu, Pilatus nyono'k agi'k kanu balo nyo, ''Jodi,
oniah di'k harus ku'k hija ngan Nyo di'k mu'k nyono'k Haja nyo Yahudi tia?'' 13 Dan, balo nyo makas-makas agi'k,
''Nyalibkan Diapm!''14 Kumudian, Pilatus nyono' kanu balo nyo,'' Ngoniah? Punosat oniah di'k jeh Diapm hija?''
Namun, balo nyo makas-makas makin daeh agi'k, ''Nyalibkan Diapm!'' 15 Karna lua muaskan oti nyo obia, Pilatus
lopas Barabas nya'k balo nyo, dan mosi'k so'k nyambu'k Yesus, diapm nyilu'k nya'k su nyalip. Yesus Ningolo'k dan
Ninyiksa16 Dan, balo prajurit matn Yesus tamo'k kanu istana, yaitu homing pungadel, dan balo nyo pau sumua
pasukan bupulua. 17 Lalu, balo nyo ngado'k Yesus nginya'k bojuh(jubah) ungu, dan mosi'k so'k jomiat subuah
mahkota buhojo'k, balo nyo ninginya'k kanu Yesus. 18 Kemudian, balo nyo mulai nyono'k salam kanu-Diapm,
''Salam, Haja nyo Yahudi!''19 Dan, balo nyo napar ba'k-Diapm nya'k tonia'k dan hucuh-Diapm, lalu tuno'k
nyembah-Diapm. 20 Mosi'k so'k balo nyo ngolo'k Yesus, balo nyo nguliah jubah ungu so'k Yesus , dan nginya'k
bujuh-Diapm todiap. Lalu, balo nyo matn Yesus kuluar nya'k nyalibkan-Diapm. Penyaliban Yesus 21 Dan, balo nyo
maksa nyo di'k sedakng lalu, Simon nyo Kirene, di'k sedakng moni'k so'k opik, pa'k so'k Aleksander dan Rufus,
nya'k matn salib-Diapm.22 Lalu, balo nyo matn Yesus kanu ahokng bunama Golgota, di'k pu'k arti ''Ahokng
Tengkorak''. 23 Balo nyo nyilu'k-Diapm anggur bucampur mur, tapi Diapm kai nimonu. 24 Kemudian, balo nyo
nyalibkan Diapm dan nimagi-magi bojuh-Diapm kanu sumua nyo, samel ningundi nya'k miliah osiah di;k buliah.
25 Dan, saat han jam tohuah libo balo nyo nyalibkan-Diapm. 26 Dan, ninulis tentakng tuduhan kanu Yesus, ''Haja
Nyo Yahudi.'' 27 Lalu, balo nyo nyalibkan du kunan nyo punoku busama ngan-Diapm, nyo no'k supia'k touh-Diapm
dan nyo nyo no'k supia'k kamiat-Diapm. 28 Jodi, nigenaplah Kitab Suci di'k nyono'k, ''Dan, Diapm nihitokng no'k
antara balo nyo durhaka.''29 Kemudian, balo nyo di'k lalu ngolo'k Yesus samel ningeleng ba'k balo nyo dan
nyono'k, ''Hai! Mu'k di'k akan huhuah Bait Bai Punopo'k dan nimoki agi'k wah tohuah onu, 30 selamtkanlah wua-
Mu'k todiap dan mono'klah so'k salib!''31 Mahan gi'k i balo ba'k imam, busama ngan ahli Taurat, ngolo'k Yesus
ngan nyono'k nyi'k ngan di'k laikng, ''Diapm nyelamatkan nyo laikng, tapi Diapm kai dopit nyelamatkan wua-
Diapm todiap! 32 Adunglah Mesias, Sang Haja Israel, tia mono'k so'k salib supaya yah dopit honong dan pucaya'k.''
Balo nyo di'k ninyalibkan busama ngan Yesus ngaje'k nyono'k Diapm. Pukobe'k Yesus33 Libo saat jam kuinim, jodi
piti'k no'k sumua poyo'k han sapai kanu jam kusimilatn. 34 Libo jam ku-9, Yesus nyono'k ngan caho daeh, di'k pu'k
arti ''Bai Punopo'k-Ku'k, Bai Punopo'k-Ku'k, ngoniah Mu'k togatkan Ku'k?'' 35 Dan, mosi'k so'k ngopikng diapm,
obia nyo tokit no'k soma'k-Diapm nyono'k, ''Honong! Diapm pau Elia.''36 Lalu, nyo sukoduh, dan ngisi'k sabuat
nya'k anggur mosipm, dan ningono'k no'k subuah tonia'k, dan ninyilu'k kanu Yesus nya'k siniap, samel nyono'k,
''Adunglah yah honong apakah Elia akan moni'k nya'k tono'k Diapm.'' 37 Kemudian, Yesus nyono'k ngan caho daeh
dan kobe'k. 38 Saat han, Tirai Bait Bai Punopo'k kujat jodi du, so'k somu kanu sigatn.Dan, ba'k pasukan, di'k tokit
ngadap Yesus, honong makiah Yesus ngembus pungasia kumisikng-Diapm, diapm nyono'k, ''Omatn nyo tia adalah
Na'k Bai Punopo'k!'' 40 No'k nyih biatn balo dayua di'k honong so'k oju'k, no'k antara balo nyo adalah Maria
Magdalena, dan Maria ma'k Yakobus Muda dan Yoses, ngan Salome. 41 Libo Yesus biatn no'k ahokng Galilea, balo
nyo ngaje'k Diapm dan nilayatn Diapm. Dan, no'k nyih biatn dayua di'k laikng di'k moni'k busama Yesus kanu
Yerusalem. Pungubur Yesus42 Libo onu jeh ngohipm, karna onu han adalah Onu Punyiap, yaitu onu sebelum onu
Sabat, 43 Yusuf nyo Arimatea moni'k, nyo anggota Majelis Daeh di'k nihormat, di'k diapm tungu'k-tungu'k
pumoni'k kerajaan Bai Punopo'k, ngado'k bahani dan obu kanu Pilatus dan mito'k wua Yesus. 44 Pilatus pojiat
ngopikng bahwa Yesus jeh kobe'k. Diapm pau kupala'k pasukan dan misia'k kangu,ngi, omatn koh Yesus jeh
kobe'k.45 Libo Pilatus tau'k so'k ba'k pasukan, diapm nyilu'k mayat han kanu Yusuf. 46 Dan, Yusuf mihih kaing
linen dan tono'k mayat Yesus, setelah nimoluat-Diapm wah kaing lenan han, diapm membaringkan-Diapm no'k
wah kubur di'k ni nguciah no'k dohi'k botuh. Dan, diapm ngulikng subuah botuh kanu mitn tamo'k kubur. 47

Maria Magdalena dan Maria ma'k Yoses honokng ahokng mayat Yesus niguhikng.

Chapter 16

1Ngan libo onu sabat jeh lalu,Maria Magdalena,Maria ibu Yakobus ,ngan Salome ,jeh mirih balo bumbu sehingga
balo dopit odi ngan meminyaki Yesus. 2Maji sonk sekali.Libo onu tojih miggu han,libo motih onu timue,Balo
monik koni kubur.3Balo ngomong koni balo kayau,Osieh dik nguling botuh sok mint kubur hant 4 Namun jeh
ngolo koini somu,balo honong botuh dik mangah doei jeh buguling.5libo balo masok koni kubur ,balo honong nyo
dahie nginyak bajuh jubah mopuk tukak guruek nok touh,ngan balo pojiet.6Lalu diemp ngomong koni balo ,Nyok
pojiet.Muk pogau Yesus nyo nazaret dik jeh nih nyalib,Diemp jeh bangkit,Diemp kadieh nok tie.hanong arongk
balo ngalai diemp,7oleh hant obulah sanoklah koni balo Murid diemp ngan koni petrus bahwa diem jeh tinyant
koni Galilea .Nok hantlah muk budopit ngan diemp,sesuai ngan dik nik nyonok koni muk"8Lalu balo kuluar obu
sok kubur hant Karena balo bugigit ngan heran,ngan balo kai nyonok onih-onih koni balo dingan karena
golak.Ngan segala hal dik nih hitah agar balo nyonok koni petrus ngan balo kayau,balo nyonok cara
singkat.Mosik hant Yesus todiep dik ngutus balo sok Timur sampai barat, nyak Nyonok berita dik kudus ngan kai
dopiet binasa tentang kuselamat kekal ,Amin Yesus Ngayant diemp koni balo murid diemp.9Libo Yesus bangkit
maji-maji onu tojih dalam minggu hant,dik tiyant timuel koni Maria Magdalena dik sok ni Yesus jeh ngosar juh
minu penjahat .10Lalu diemp obu ngan nyonok koni balo dant dik sungodi ngan Yesus,Libo balo tukah susah ngan
nongis. 11Ngan libo balo ngoping bahwa Yesus midiep ngan jeh honong ,balo kai pucaya.12 Setelah pongodi han,
Yesus pun timual wah model laikng kanu du golo'k nyo di'k sedakng bujalatn kanu opi'k. 13 Lalu, balo nyo bolia'k
dan nyono'k kanu balo nyo di'k laikng, tapi di'k laikng han kai pucaya'k kanu nyo han. Yesus Nyono'k kanu balo
Murid-Diapm14 Setelah han, Diapm timual todiap kanu kusubolas murid-Diapm libo balo nyo sedakng guhu'k
dua'k dan Diapm nyono'k balo nyo karna kai pucaya'k dan hiya oti balo nyo han. Sobab, balo nyo kai pucaya'k
kanu balo nyo di'k jeh honokng diapm libo Diapm jeh bangkit. 15 Dan, Diapm nyono'k kanu balo nyo, ''Obulah
kanu sumua dunia dan sano'klah Injil kanu sumua ciptaan. 16 Osiah di'k pucaya'k dan jeh nibabtis akan
ninyelamatkan, tapi osiah di'k kai pucaya akan nihukum.17 Dan, tana-tana han akan ngaje'k balo nyo di'k pucaya:
Wah odatn-Kuk balo nyo akan kobu balo roh jahat; balo nyo akan nyono'k wah ngomong wah bahasa-bahasa
bauh; 18 Balo nyo akan migitn nyipih ngan tongan balo nyo; dan la'k balo nyo nyiniap hacutn di'k bagas, hal han
kai akan komek balo nyo han; balo nyo akan ngono'k tongan balo nyo atas balo nyo di'k monapm, dan balo nyo
han akan bai'k. '' Yesus Ningokat kanu Surga19 Lalu, Mosi'k Punopo'k Yesus Nyono'k kanu balo nyo, Diapm
Ningokat kanu Surga dan guhu'k no'k sonikng touh Bai Punopo'k. 20 Lalu, balo nyo obu dan bukotbah no'k sumua
ahokng, Sementara Punopo'k kihija busama balo nyo dan nguatkan firman-Diapm so'k tana-tana di'k nyertai
diapm.

